
Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2010 оны 12 дугаар сарын 28-ны өдөр (Мягмар гариг)-ийн хуралдаан 10 цаг 05 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. 


Чөлөөтэй: Су.Батболд, Э.Бат-Үүл, Д.Одхүү;


Өвчтэй: Ц.Мөнх-Оргил, Д.Энхбат;


Тасалсан: Н.Алтанхуяг, Д.Загджав, Э.Мөнх-Очир;


Нэг. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)


Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, зөвлөх Т.Тайшир, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Ж.Сүхбаатар: - 1. Төслийн 1 дүгээр зүйлийн 6 дахь заалт /хуульд нэмэх 101 дүгээр зүйлийн 101.1.2 дахь заалт/-ын “үг хэлэх” гэсний өмнө “асуулт асуух,” гэж нэмэх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ч.Сайханбилэгийн асуусан асуултад УИХ-ын гишүүн Ж.Сүхбаатар хариулж, Улсын Их Хурлын нарийн бичгийн дарга С.Магнайсүрэн тайлбар хийв. 


Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


2. Төслийн 1 дүгээр зүйлийн 6 дахь заалт /хуульд нэмэх 101 дүгээр зүйлийн 101.1.3 дахь заалт/-ын “танхимд орох эрхийг нь тодорхой хугацаагаар” гэснийг “санал хураалтаас бусад үйл ажиллагаанд оролцох эрхийг нь 3 цаг хүртэл хугацаагаар” гэж өөрчлөх гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан УИХ-ын гишүүн Х.Тэмүүжин, С.Ламбаа, Н.Энхболд, Ж.Батсуурь нар санал хэлэв. 


Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


3. Төслийн 1 дүгээр зүйлийн 18 дахь заалт /хуульд 48.9 дэх хэсэг нэмэх/-ыг хасах. 


“48.9. УИХ-ын чуулганы хуралдаан дээр Ерөнхий сайдын мэдээллийн цагаар цаг үеийн тулгамдсан асуудлаар хэлэлцүүлэг хийж болно.” /Тайлбар: Төслийн 3 дугаар зүйлийн 10 дахь заалт /хуулийн 48.8-ыг өөрчлөн найруулах/-тай давхардаж байгаа тул хасах/ гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


4. Төслийн 1 зүгээр зүйлийн 6 дахь заалт /хуульд нэмэх 101 дүгээр зүйлийн гарчигийн болон 101.1 дэх хэсгийн/-ын “Чуулганы” гэснийг хасах гэсэн саналыг дэмжиж байгаа гишүүд гараа өргөнө үү.  


Дээрх саналтай холбогдуулан УИХ-ын гишүүн Д.Дондогийн асуусан асуултад УИХ-ын гишүүн Ж.Сүхбаатар хариулж, УИХ-ын гишүүн Д.Лүндээжанцан тайлбар хийв. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


5. Хуулийн төслүүдийн дагаж мөрдөх хугацааг 2011 оны 01 дүгээр сарын 01-ний өдрөөс эхлэн тогтоох гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


Ж.Сүхбаатар: -  Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Ж.Батсуурь УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 40 минутад хэлэлцэж дуусав. 

Хоёр. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны тухай хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, зөвлөх н.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Х.Тэмүүжин танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Дондогийн асуусан асуултад УИХ-ын гишүүн Х.Тэмүүжин хариулж, тайлбар хийв. 


УИХ-ын гишүүн Д.Дондог санал хэлэв. 


Ж.Сүхбаатар: - Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны тухай хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүдийн хэлэлцэх эсэх асуудлыг дэмжих нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Г.Баярсайхан УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 10 минутад хэлэлцэж дуусав. 

Гурав. Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай Улсын Их Хурлын тогтоолын төсөл (Улсын Их Хурлын гишүүн Ш.Сайхансамбуу нарын гишүүдээс өргөн мэдүүлсэн) (хэлэлцэх эсэх)


Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


УИХ-ын гишүүн Д.Лүндээжанцан санал хэлэв. 


Уг асуудлыг түр хойшлуулахаар тогтов. 


Дөрөв. Үндсэн хуулийн цэцийн гишүүнд нэр дэвшүүлэх тухай асуудал

Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


УИХ-ын гишүүн Ч.Сайханбилэг, Д.Лүндээжанцан, Ө.Энхтүвшин нар санал хэлэв. 


Уг асуудлыг түр хойшлуулахаар тогтов. 


Хуралдаан 11 цаг 20 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА






Ж.СҮХБААТАР

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2010 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2010 ОНЫ 12 ДУГААР САРЫН 28-НЫ ӨДӨР 

(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 05 минутад эхлэв. 


Ө.Энхтүвшин: - Энэ өдрийн мэндийг хүргэе. Гишүүдийн ирц Ч.Сайханбилэг гишүүн, Х.Тэмүүжин гишүүн, Д.Очирбат гишүүн, Ж.Батсуурь гишүүн, Д.Лүндээжанцан дарга, Д.Дондог дарга, Н.Энхболд дарга, Ө.Энхтүвшин дарга. Мөн Р.Раш гуай одоо ирж яваа. Ирцэд авчихаарай гэсэн. Ингээд Байнгын хорооны хуралдааны ирц бүрдсэн байна. Ингээд хэлэлцэх асуудалдаа оръё. 


Өнөөдрийн хэлэлцэх асуудлын төлөвлөгөөнд Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдаан дэгийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэг. Хоёрт нь, Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны тухай хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүдийн хэлэлцэх эсэхийг. Гуравдугаарт, Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай УИХ-ын тогтоолын төсөл, УИХ-ын гишүүн Ш.Сайхансамбуу нарын гишүүдээс өргөн мэдүүлсэн. Хэлэлцэх эсэхийг. Дөрөвт нь, Үндсэн хуулийн цэцийн гишүүнд нэр дэвшүүлэх тухай асуудал гэсэн ийм дөрвөн асуудал байна. Хэлэлцэх асуудлаар саналтай гишүүд байна уу? Хэлэлцэх асуудлаа батлах саналтай гишүүд гараа өргөнө үү. Одоо асуудлуудаа хэлэлцэж эхэлье. 

Нэг. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд 

(эцсийн хэлэлцүүлэг)


Нэгдүгээрт, Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийе. Дээрх хуулийн төслүүдийн анхны хэлэлцүүлгийг 2010 оны 12 дугаар сарын 24-ний өдрийн нэгдсэн чуулганы хуралдаанаар хийж эцсийн хэлэлцүүлэгт шилжүүлсэн. Та бүхэнд чуулганы нэгдсэн хуралдаанаар дэмжигдсэн саналыг тусгасан төслийг танилцуулах, хураалгах, саналын томъёололтой хамт тараасан байгаа. 


Энэ дээр бас яах вэ Н.Батбаяр гишүүн бас нөгөө түрүүн асуудал нь ороод шийдэгдээгүй үлдсэн энэ завсарлагатай холбоотой заалтыг эргүүлж оруулах тухай саналаа зарчмын зөрүүтэй саналын томъёолол бичиж ирүүлсэн байгаа. Өөрөө энд алга байна. Хэрвээ ороод ирээд энэ асуудлаар нь бас өөрөөс нь асууж тодруулаад бололцоотой гэвэл санал хурааж болох юм. Түүнээс өөрөө орж ирэхгүй бол энэ дээр хураагаад байх шаардлагагүй байлгүй дээ. Тийм ээ. 


Ч.Сайханбилэг: - Ажлын хэсэг, одоо энэ чинь эхний хэлэлцүүлэг биш шүү дээ. 


Ж.Сүхбаатар: - Тийм тийм. 


Ч.Сайханбилэг: - Ажлын хэсэг дээр бид нар тохирсон зүйлүүдээ чуулганы нэгдсэн хуралдаан дээр ярьсан зүйлүүдийнхээ хүрээнд л юмнуудаа ярьчих. Гэнэт ингээд шинэ бүтээл оновчтой санаачлага гаргаж байгаа юм шиг гэнэтийн юмнууд орж ирэх тухай юм байхгүй. Эцсийн хэлэлцүүлэг. Тийм учраас энэ тухай санал хураах байтугай хэлэлцэх яриа ч байж болохгүй шүү дээ. 


Ж.Сүхбаатар: - Тэгвэл төсөл дээрээ ярьцгаая. Энд 5 зарчмын зөрүүтэй саналын томъёолол. Бас Д.Одхүү гишүүний гаргасан асуудалтай холбоотой бас найруулга хийсэн. Тэр найруулга нь бас зарчмын гэмээр ийм санал болсон учраас бас нэмж хураалгах. Үндсэндээ энэ 6 заалт бүхий ийм саналын томъёоллын асуудал бий. Энэ дээр төсөл дээр. Энэ төсөл дээр санал хэлэх гишүүн байна уу? 


Нэгдүгээрт. Төслийн 1 дүгээр зүйлийн 6 дахь заалт /хуульд нэмэх 101 дүгээр зүйлийн 101.1.2 дахь заалт/-ын “үг хэлэх” гэсний өмнө “асуулт асуух,” гэж нэмэх  гэсэн ийм саналын томъёолол байна. 


Ж.Батсуурь: - Энд нөгөө ажлын хэсгийн танилцуулга байгаа л даа. Холбоо явна гэж үзсэн учраас оруулсан юм. 


Ч.Сайханбилэг: - Дарга аа, энэ чинь ямар үг хэлэх гэсэн хүн нь асуулт асуух гэж байгаа билээ? 


Ж.Сүхбаатар: - Яах вэ нөгөө үг хэлэх гэсний өмнө асуулт асуух гэж нэмж байгаа нь нөгөө хязгаарлах тухай заалт байгаа шүү дээ. 


Ч.Сайханбилэг: - Хууль дээрээ та хэл дээ. 


Ж.Сүхбаатар: - Энэ дээр гишүүн чуулганы хуралдааны дэг зөрчсөн бол хуралдаан даргалагч дараахь хариуцлага хүлээлгэнэ гээд тэгээд тэр үг хэлэх эрхийг нь хасах гэдгийн урд нь асуулт асуух гэж нэмье гэж. Асуух асуухыг нь...


Ч.Сайханбилэг: - Хасаж байгаа юм байна. Тийм ээ. За. 3 цаг. Тийм.


Ж.Сүхбаатар: - Биш биш. Тусдаа тэр заалт нь дараагийн 3 дахь заалт болоод орчихсон явж байгаа. За энийг гуравны хоёроор санал хураах уу? Тийм ээ. 


За С.Магнайсүрэн дарга. 


С.Магнайсүрэн: - Энэ ажлын хэсэг дээр, бас дараа нь нэгдсэн хуралдааны дараа ажлын хэсэг хуралдсан юм. Тэгээд энэ дээр тэр сануулга авсан гишүүн дахин зөрчил гаргавал эхлээд сануулах. Тэгээд хоёрдугаарт нь, сануулга авсан гишүүн дахин зөрчил гаргавал түүнийг тухайн өдрийн хуралдаанд, эсвэл тухайн хэлэлцэж буй асуудлаар үг хэлэх эрхийг нь хасах гэсэн ийм хоёр дахь заалт байсан юм. Энэ заалт дээр зөвхөн үг хэлэх эрх нь хасагдсан байна. Асуулт асуух гэдэг давхар орох ёстой гээд ийм зүйлийг ажлын хэсэг яриад гуравны хоёроороо хэрвээ Байнгын хорооны хуралдаанд оролцсон гишүүд болно гэж үзвэл өмнө нь санал хураагаад шийдсэн асуудал учраас гуравны хоёроор ингээд явчих боломжтой дэг учраас хураалгаж үзье л гэсэн юм. 


Ж.Сүхбаатар: - За ойлгомжтой. Гишүүд дэмжиж байна уу? 


11-ээс 10. 


Дараачийн заалт. Төслийн 1 дүгээр зүйлийн 6 дахь заалт /хуульд нэмэх 101 дүгээр зүйлийн 101.1.3 дахь заалт/-ын “танхимд орох эрхийг нь тодорхой хугацаагаар” гэснийг “үйл ажиллагаанд оролцох эрхийг нь 3 цаг хүртэл хугацаагаар” гэж өөрчлөх гэсэн ийм зарчмын зөрүүтэй саналын томъёолол байна. Энэ дээр гишүүн санал. Тэгээд үйл ажиллагаанд оролцох эрхийг нь гэж найруулсан байна лээ. Танхимд орох эрх гэдгийг нь. 


Х.Тэмүүжин: - Үйл ажиллагаанд оролцох эрхийг гээд зүгээр үлдээчихээр тэр чинь чуулганыхаа танхимд хашгираад л байна шүү дээ. Микрофонгүй, картыг нь авчихсан ч гэсэн. 


Ж.Сүхбаатар: - Та ажлын хэсгээс асууж байна уу? Тийм ээ. 


Х.Тэмүүжин: - Тэгэхээр танхимд үлдчихээд хашгичаад байх байхгүй юу. Тэгэхээр энэ заалтын чинь гол зарчим нь нөгөө хуралдааныхаа хэвийн байдлыг л хангах гэж байгаа учраас танхимаас гаргах гэдэг нь үйл ажиллагаанд оролцох эрхийг нь хасаж танхимаас гаргана ч гэдэг юм уу тийм найруулгатай байх байх. 3 цаг гэдэг чинь арай урт байна. Уг нь бол тэр үед болж байгаа үйл явц нь 30 минут юм уу, нэг цагийн дотор болоод л, өрнөөд л, дуусаад л дараагийн асуудалд ороход энэ гишүүний эрх нь үлдэж байх ёстой байхгүй юу. Тийм учраас 30 минут уу, 1 цаг гэдэг юм уу тийм. 


Ч.Сайханбилэг: - Эсвэл тухайн асуудлыг. 


Х.Тэмүүжин: - Тийм нэг найруулга хийх ёстой. Тэгэхгүй 3 цаг гэхээр чинь бүтэн үдээс хойш чуулган тэр чигээрээ алга болж байгаа байхгүй юу. Магадгүй төсөвтэй холбоотой байж байдаг. Нэг асуудал дээр маргачихаад дараагийн асуудал дээр нөгөө хүн чинь орж ирж үгээ хэлэх эрхтэй байж байдаг. Гэтэл нөгөө бүтэн өдрөөр алга болчихоор гишүүний эрхийг нь бас хязгаарлаж магадгүй. Зүгээр бусад улс орныхоо туршлагаас харахад ойролцоогоор 30-аас 1 цаг л байдаг юм билээ. Тэрийгээ...


Ж.Сүхбаатар: - Та бол яг юу гээд байгаа юм? 1 цаг болгоё гээд байгаа юм уу? 


Х.Тэмүүжин: - Тийм. Шаардлагатай гэж үзвэл. Доод талынх нь хязгаарыг зааж өгч байгаа байхгүй юу. 30 минут хүртэл хасна. Тэгээд тэрийгээ хэрвээ зөрчлөө дахин гаргах юм бол сунгаад байдаг юм билээ. Спикер хуралдаанаа хэвийн явуулах үүднээс. Тэгэхгүй 3 цаг гээд тавьчихаар нэг том л цаг тэр чигээрээ алга болж байгаа байхгүй юу. Гишүүдийн хувьд юу л болох байх.


Ж.Сүхбаатар: - Энэ дээр Ж.Батсуурь гишүүн тайлбар хийх үү. 


Ж.Батсуурь: - Нэгдүгээрт, үйл ажиллагаанд оролцох эрх гэдэг нь болохоороо танхимд орох эрх нь хамтдаа явж байгаа гэж үзэж байгаа. Өөрөөр хэлбэл танхимд орох эрх, үйл ажиллагаанд оролцох эрх нь хязгаарлагдаж байна гэсэн үг. 3 хүртэл хугацаагаар гэж байгаа юм. 3 цаг хүртэл хугацаагаар гэж байгаа юм. Энд хүртэл гэдгийг яаж авсан гэхээр тухайн асуудал 3, 4 цагаар ч гэсэн үргэлжлэхийг үгүйсгэхгүй учраас ер нь бол яах вэ ямар ч гэсэн тухайн өдөр нэг асуудал дээр ингээд маргалаа. Тэгэхээр 3 цаг хүртэл нөгөө тэр өдрийн үдээс өмнөх буюу хойшхи хуралдаан завсарлачихна. Тэгээд хүртэл гэдгээр хязгаарласан байж байгаа шүү дээ. Хүртэл гэдэг чинь 30 минутын дотор тэр маргасан үйл явц, процесс хэлэлцэгдээд өнгөрөөд дараагийн асуудал орох юм бол шууд нээгээд оруулах байхгүй юу. Тийм учраас хүртэл утгаар, үгээр хязгаарлаж өгсөн байгаа. Өөрөөр хэлбэл 3 цаг хүртэл хугацаагаар гэж байгаа юм. 


Х.Тэмүүжин: - Яг иймэрхүү заалтуудыг илүү тодорхой болгохгүй бол, үйл ажиллагаанд гэдэг бол танхимд байгаа энэ тэр гээд та тайлбарлаад...


Ж.Батсуурь: - Үгүй яах вэ ингэж болох юм л даа. Танхимд орж үйл ажиллагаанд оролцох эрхийг нь гэж. 


Х.Тэмүүжин: - Харин тийм нэг тодорхой байхгүй бол манайд бол маргалдаад суучихна шүү дээ. 


Ж.Батсуурь: - Би бол ийм саналтай  байна. Танхимд орж үйл ажиллагаанд оролцох эрхийг нь гэдэг үгээр. 


Х.Тэмүүжин: - Зүгээр үйл ажиллагаанд оролцохыг хасаж, танхимаас гаргана  гэдэг тийм л найруулга байсан нь дээр байхгүй юу. 


Ж.Сүхбаатар: - Тэгэхээр танхимаас гаргана гэхээр нэгдүгээрт танхимд оруулахгүй байх үүргийг хэн хүлээх вэ? Танхимаас гаргах үүргийг бас хэн хариуцаж гүйцэтгэх вэ? 


Н.Энхболд: - Кёкүшюзан, Б.Бат-Эрдэнэ аварга хоёрыг бол жишээ нь...


Ж.Сүхбаатар: - Хүн өргөөд дийлэхгүй шүү дээ. 


Н.Энхболд: - Яаж гаргах вэ. Энэ техникийн хувьд их хэцүү асуудал. Би бол ингэж хараад байгаа юм. Тухайн асуудалтай ч холбоотой биш ерөөсөө биеэ авч яваа байдал дэгтэй нь холбоотой асуудал учраас тэр хүн 30 минут гараад ирэхэд эргээд тайван амгалан суугаад нөгөө дараагийнхаа асуудлыг хэлэлцээд орж чадах уу, бас л ингээд яваад байх уу гэдэг нь их сонин байгаа юм л даа. 


Урьд нь бол хүн тэртээ тэргүй, гишүүн бол бодох хэрэгтэй шүү дээ. Тийм ээ. Би ингээд дэг зөрчвөл 3 хүртэл цаг танхимд орж ирж үг хэлж санал өгч чадахгүй юм байна. Дараагийн асуудал ийм чухал асуудал байгаа гэдэг юм уу. Тэгэхээр бид нар тэр хүнийг доош нь дарах гээд байгаа биш ерөөсөө дэг сахиулаад л хурал хэвийн явуулах нөхцөл бүрдүүлэх тухай л юм ярьж байгаа болохоор 3 хүртэл гэдэгтэй нь явж байвал тэгээд хурал даргалагч нь зохицуулаад явчихаж болох байлгүй дээ. 


Зарим асуудал 3 цаг ч яваад дуусахгүй шүү дээ. Нэг асуудал чинь зарим бүтэн үдээс хойш юм уу, бүтэн үдээс өмнө явчихдаг шүү дээ. Хүртэл гэдэг үгтэй нь тэгээд байж байвал яасан юм бол доо гэж бодож байна. 


Ж.Батсуурь: - Би бол тийм саналтай байна. Хүртэл гэдэг үг нь бол зайлшгүй байхаас өөр арга байхгүй. 


Н.Энхболд: - Х.Тэмүүжингийн хэлээд байгаа тодотголыг хийчихэж болох юм. Тийм ээ. 


Ж.Сүхбаатар: - Тэгэхээр ямар ч байсан тэгвэл энэ өөрөө ажлын хэсгээс оруулж ирж байгаа санал шүү дээ. Гуравны хоёроор босгох уу, босгохгүй юу гэж. Тэгэхээр зарчмын хувьд цаг байя гэдэг дээр санал хураая. Тэгээд дараа нь хэдэн цаг байх вэ гэдгээ хураалгачихъя. Тэгэх үү. 


Ер нь бол зүгээр энд нэг ийм асуудал хөндөгдөөд байгаа байхгүй юу. Санал хураалтад оролцох эрхийг хасаж байгаа юм. Энэ чинь өөрөө. Яагаад вэ гэхээр УИХ-ын гишүүний тодорхой танхимд орох эрх, үйл ажиллагаанд оролцох эрхийг нь хязгаарлана гэдэг чинь маш чухал асуудлаар санал хураалтад орно гээд явсан чинь өө би 2 цаг юм уу, 1 цаг хасагдчихсан, хязгаарлагдчихсан. Гэтэл нөгөө санал хураалтад орж чадахгүй болчихож байгаа байхгүй юу.Тэгэхээр санал хураалтад оролцох эрхийг нь хасах нь одоо асуудлын үр дагавар байх уу, үгүй юу гэдэг л асуудал байгаа юм. 


Ингээд юу яая. Нэгдүгээрт цаг байя гэдэг, цагийн хязгаарлалт тавъя гэдэг дээр санал хураая. Шууд уу? Тэгвэл тэгээд энэ чинь яг заалтаараа л явчихна шүү дээ. 


Ж.Батсуурь: - Хуралдаан даргалагч өөрөө тогтооно. Тухайн асуудлаас. Шууд л өөрөө. Тийм учраас 3 цаг хүртэл. Энийг бол болно. Хамгийн боломжийн вариант гэж үзэж байна. 


Х.Тэмүүжин: - Гэхдээ сая Ж.Сүхбаатарын хэлж байгаа нэг үндэслэлийг аягүй сайн тооцох хэрэгтэй. Нөгөө хэлэлцүүлгээс нь хөөж гаргахаас биш санал хураалтад оролцох эрхийг нь хасаж болохгүй шүү дээ.


Ж.Батсуурь: - Тэр бол тухайн үед спикер л тэрийгээ тогтооно шүү дээ. 


Х.Тэмүүжин: - Үгүй, яалаа гэж. Тэгэхээр чинь спикерт аягүй том эрх олгочихож байгаа байхгүй юу. 


Ж.Батсуурь: - Тэгээд өдөр тутам тийм юм гарахгүй шүү дээ. 


Х.Тэмүүжин: - Үгүй ээ. Санал хураах эрх бол мандатын эрх. Санал хураалтад оролцох эрхийг бол дэгээр хязгаарлаж ерөөсөө болохгүй. Зүгээр үг хэлж, асуулт асууж, хэлэлцүүлэгт оролцох эрхийг л хасах ёстой. Тэгэхээр тэр үйл ажиллагааны гэдгээ жаахан явцууруулж харахгүй бол төсвийн үед бөөн кноп дардаг, тэр саналуудаас нь алга болгочихдог. Тэгээд дараа нь бөөн юм яриад байна шүү дээ тэр чинь. 


Ж.Сүхбаатар: - Энэ бол байна шүү дээ ажлын хэсгийн оруулж байгааг би юу гэж ойлгож байна вэ гэхээр Байнгын болон дэд хороо, түр хороо, юу байдаг билээ өөр чинь. Чуулганы нэгдсэн хуралдаанд оролцох эрх гэдэг бол түрүүний дээр хэлсэн үг хэлэх, асуулт асуух эрх хязгаарлагдах энэ түвшиндээ байгаа юм байна гэж ойлгож байгаа шүү дээ. Хэрвээ тэгж ойлгохоор 3 цаг хүртэл хугацаагаар хасна гэхээр 1 цаг гэхээр үг хэлж асуулт асуух чинь 5 минутаар тооцохоор баахан юм хасагдчихаад байгаа байхгүй юу. Тэгэхээр танхимд орохгүй байлгана гэхээр танхимд оруулахгүй нэг хоёр цаг тоолоод суух болчихоод байгаа юм л даа. Энийг одоо ажлын хэсэг дээр. Энэ нэг тийм. 


Ж.Батсуурь: - Танхимд гэдэг үгийг бол тэртээ тэргүй үйл ажиллагаанд оролцох эрхийг нь гэдэг. Танхимд орох эрхийг нь гэж анхны томъёоллоор байсныг нь бид өөрчилж байгаад ерөөсөө үйл ажиллагаанд оролцох эрхийг нь гэсэн шүү дээ. 


С.Ламбаа: - Санал хураалтаас бусад үйл ажиллагаанд гэдэг нь бол ерөөсөө хамгийн тодорхой. Танхимд орохгүй л гэсэн үг шүү дээ. Санал хураалт дээр ор гэсэн эрхийг нь өгчихөж байгаа гэсэн үг. 


Ж.Батсуурь: - Тэгээд явъя. Тэгвэл тэгээд санал хураалгачихъя. Шууд. Тэгээд 3 хүртэл гэдэг нь бол байя гээд тохирчихлоо шүү дээ. Заалтаа бүхлээр нь. 


Ж.Сүхбаатар: - Энэ дээр жаахан тодотгол хийгээд санал хураалтаас бусад үйл ажиллагаанд оролцох эрхийг нь 3 цаг хүртэл хугацаагаар ингэж найруулаад тэгээд саналаа хураачихъя. 


Ж.Батсуурь: - За тэгье. 


Ж.Сүхбаатар: - За тэгвэл ингэж саналаа хураая. 


11-ээс 10. Энэ санал дэмжигдлээ. 


Ж.Батсуурь: - Найрагдлаа шүү. Саяныхаар тэр. Санал хураалтаас бусад гэдэг үг орлоо. 


Ж.Сүхбаатар: - Гуравт нь, Төслийн 1 зүгээр зүйлийн 18 дахь заалт /хуульд 48.9 дэх хэсэг нэмэх/-ыг хасах. 


“48.9. УИХ-ын чуулганы хуралдаан дээр Ерөнхий сайдын мэдээллийн цагаар цаг үеийн тулгамдсан асуудлаар хэлэлцүүлэг хийж болно.” /Тайлбар: Төслийн 3 дугаар зүйлийн 10 дахь заалт /хуулийн 48.8-ыг өөрчлөн найруулах/-тай давхардаж байгаа тул хасах/ гээд. Энэ С.Бямбацогтын санал чинь уначихаад чуулган дээр босчихсон. Чуулганы нэгдсэн хуралдаан дээр босчихсон. Тэгэхдээ тэрийг нь эргээд давхардаж байгаа учраас, анзаараагүй явчихсан учраас, одоо давхардаж байгаа учраас эргээд хасъя гэдэг дээр санал хураая. 


11-ээс 11. За энэ санал хасахыг дэмжлээ. 


Дөрөвт, Төслийн 1 зүгээр зүйлийн 6 дахь заалт /хуульд нэмэх 101 дүгээр зүйлийн гарчигийн болон 101.1 дэх хэсгийн/-ын “Чуулганы” гэснийг хасах гэж байгаа юм. 


Энэ болохоор яасан бэ гэхээр яг үндсэн энэ төсөл дээр чуулганы хуралдааны дэг зөрчигчдөд хүлээлгэх хариуцлага гээд, сануулах гээд явж байгаа байхгүй юу. Гэтэл нөгөө чуулганы хуралдааны дэг гээд явчихаар чинь чуулган дотор чинь нөгөө намын бүлгийн хуралдаан эд нар бүх юм орно гэчихээр намын бүлэг чинь бол өөрөө дотоод дүрмээрээ явдаг. Тэгэхээр намын бүлгийн ажилд оролцоод, тийм юм гээд намын бүлгийн юманд нь хязгаарлалт, түрүүний тэр сануулдаг, хасдаг юм чинь бол одоо хуралдаан даргалагч хийгээд байх хэцүү учраас энэ дээр хуралдааны гэж үлдээгээд чуулганы гэдгийг нь аваад хаячих юм бол намын бүлгээс бусад нь үлдэж байгаа юм. Байнгын болон дэд хороо, түр хороо, чуулганы нэгдсэн хуралдааны гээд. 


Д.Дондог дарга. 


Д.Дондог: - Тэгэхээр энэ бол нөгөө намын бүлэг бол чуулган гэдэг үг нь хамаарахгүй гэсэн санаагаар болгож хасах гэж байна уу? Тийм ээ. 


Ж.Сүхбаатар: - Тийм. 


Д.Дондог: - Тэгэхээр Үндсэн хуулийн цэц дээр очихоор зэрэг би бас нэг ийм асуудал дээр очиж байсан. Их Хурлын юугаар. Тэгэхэд чуулган гэдэг чинь бол Байнгын хороод, намын бүлгийн хуралдаан, нэгдсэн хуралдаан нийлээд чуулган шүү. Үндсэн хуулиар тэгж заасан шүү гэж байгаа юм. 


Тэгэхээр зэрэг одоо эндээс тэгвэл бүлгийг нь тусад нь дүрэмтэй юм гээд хасчихаар зэрэг чуулгандаа орохгүй гэхээр чинь нөгөө Үндсэн хуулийн...


Ж.Сүхбаатар: - Үгүй үгүй. Орохгүй биш. Чуулганы гэдэг үгийг нь хасаад хаячихаар хуралдааны дэг зөрчигчдөд хүлээлгэх гээд явчихвал тэр хуралдааны дэг гэдэг нь болохоор бүлгээс бусдад нь нөгөө хуралдааны дэгд хамаараад явчихаж байгаа байхгүй юу. 


Д.Дондог: - Зөвхөн дэг дээр ярьж байгаа юм уу? 


Д.Лүндээжанцан: - Хуралдаан гэхээр бүлгийн хуралдаан ч орно. Бүх л хуралдаан орно. Ялгаа байхгүй юу. 


Д.Дондог: - Дараа нь тийм зөрчил гарчих вий л гэж байгаа байхгүй юу. 


Д.Лүндээжанцан: - Еэвэнгийн ар өвөр тал гэдэг шиг байна. Наадах чинь. Тэгээд зохицуулбал зохицуулсхийгээд. 


Ж.Сүхбаатар: - Чуулганы гэдэг нь байхаар зэрэг намын бүлгийн юм чинь өөрөө дотор нь ороод л явчихна. Ойлгогдож байгаа бол энэ дээр санал хураая. Хасъя гэж байна. 


11-ээс 11. Чуулганы гэснийг хасах санал дэмжигдлээ. 


Тавд. Хуулийн төслүүдийн дагаж мөрдөх хугацааг 2011 оны 01 дүгээр сарын 01-ний өдрөөс эхлэн тогтоох гэсэн ажлын хэсгийн санал дээр гишүүд санал байна уу? Байхгүй бол энэ саналыг хураая. 


11-ээс 10. Энэ санал дэмжигдлээ. 


2011 оны 01 дүгээр сарын 01-ний өдрөөс эхлэн тогтоох энэ санал дэмжигдлээ. 


Дараагийн асуудал бол нөгөө Ерөнхийлөгчийн саналтай холбоотой асуудал байж байгаад найруулга ороод. Одоо өмнөх төсөл дээр юу гэж байгаа вэ гэхээр зэрэг Байнгын хороо хууль, УИХ-ын бусад шийдвэрийн төслийн анхны хэлэлцүүлэг явуулахаас өмнө Ерөнхийлөгч, Засгийн газар уг төсөлтэй холбогдуулан санал ирүүлж болно. Тухайн Байнгын хороо төслийн анхны хэлэлцүүлэг хийх үед уг саналыг хуралдаан дээр танилцуулах бөгөөд шаардлагатай гэж үзвэл гишүүд асуулт асууж, тайлбар авч болно гэсэн энэ дэмжигдсэн байсан энэ саналыг ажлын хэсэг зарчмын хувьд авч үзээд ингэж найруулж байгаа юм. 


Төслийн 1 дүгээр зүйлийн 8 дахь заалт хууль нэмэх 16.15 дахь заалтыг дор дурьдсанаар өөрчлөн найруулах:


16.15. Ерөнхийлөгч Засгийн газраас хууль, УИХ-ын бусад шийдвэрийн төслийн талаар ирүүлсэн саналыг Байнгын хорооны хуралдаанд танилцуулна. Уг саналтай холбогдуулж гишүүд асуулт асууж, тайлбар авч болно гэсэн ийм товч бөгөөд ийм богино найруулгаар ингэж найруулж. 


Энэ нь бол зарчмын гэмээр өөрчлөлт орж байгаа учраас зарчмын зөрүүтэй саналын томъёолол хэлбэрээр дахин санал хураалгая гэсэн ийм байдлаар ажлын хэсэг оруулж ирж байгаа юм. 


Ч.Сайханбилэг: - Энийг яагаад эцсийн хэлэлцүүлэгт дахиж яаж байгаа юм. Тийм чиг өгсөн юм уу?


Ж.Сүхбаатар: - Энэ дээр С.Магнайсүрэн дарга тайлбар өгье. 


С.Магнайсүрэн: - Энэ өмнө нь орсон саналын томъёолол. Найруулга нь болохоор ямар агуулгатай байгаа вэ гэхээр зэрэг төслийг өргөн мэдүүлснээс хойш анхны хэлэлцүүлэг явуулахаас өмнө Ерөнхийлөгч, Засгийн газраас санал ирүүлж болно. Тэрэнтэй холбогдуулаад тайлбар аваад, тэр ажлын хэсэг дээрээ шаардлагатай бол аваад явчихъя гэдэг ийм агуулгаар явсан юм. Тэгээд нэгдсэн хуралдаан дээр хураах дээр нэлээн яригдаад тодорхой найруулга хийгээрэй гэдэг ийм үүрэг чиглэл өгсөн. Тэгээд энэ саналыг гаргасан Д.Одхүү гишүүн өөрөө найруулахдаа одоо энэ эцсийн, саяны найруулгыг хийсэн. Энэ Д.Одхүү гишүүний сүүлд өгсөн найруулгаар ямар болчихоод байгаа вэ гэхээр зэрэг төсөл өргөн мэдүүлэхээс өмнө тэртээ тэргүй Засгийн газрын санал авч байгаа юм. Тэр саналыг заавал энэ дээр, Байнгын хороон дээр танилцуулахаар ийм болж байгаа учраас зарчмын юм болчихоод байна. Найруулгын биш зарчмын болчихоод байгаа учраас хураалгах нь зүйтэй гэж бид нар үзсэн юм. 


Ч.Сайханбилэг: - Засгийн газар гэдэг үгийг нь авсан учраас, ганц Ерөнхийлөгч нь үлдэж байгаа учраас хураалгах гэж байгаа юм уу? 


С.Магнайсүрэн: - Биш. Ерөнхийлөгч, Засгийн газар гэдэг нь байгаа. Тэгэхдээ өөрөөр хэлэх юм бол өмнө нь өгсөн саналаа, төсөл өргөн мэдүүлэхээс өмнө хуулийн дагуу өгсөн саналаа энд оруулж ирж танилцуулах, тийм дэгтэй болчихож байгаа байхгүй юу. Одоо бол зүгээр ирчихээд танилцуулахгүй явчихаж байгаа шүү дээ. 


Ж.Сүхбаатар: - Тэгэхээр өөрчлөлт орж байгаа юм байна. 


Ч.Сайханбилэг: - Тэгээд одоо юуг нь хураалгах гэсэн юм. Заавал танилцуул гэж хураалгах гээд байгаа юм уу? 


Н.Энхболд: - Үндсэндээ болно гэсэн юм танилцуулна гэдэг үгээр сольж байгаа байхгүй юу. 


Ч.Сайханбилэг: - Тэгвэл тэгээд эхнийхээ өгүүлбэрийг л болно гэдгийг нь танилцуулна гээд өөрчилж яагаад болоогүй хоёр тасалсан юм наад өгүүлбэр чинь. 


Ж.Сүхбаатар: - Энэ дээр хэл дээ. Сэжиг бүхий асуугаад байх юм. 


Ч.Сайханбилэг: - Холбогдох хүмүүсээс нь тайлбар авна гэдэг нь заавал яагаад хасаж байгаа юм. 


Ж.Сүхбаатар: - Эхнийхийг нь байна шүү дээ, та яг сонсож байгаарай. 16.15 Байнгын хороо хууль, УИХ-ын бусад шийдвэрийн төслийг анхны хэлэлцүүлэг явуулахаас өмнө Ерөнхийлөгч, Засгийн газар уг төсөлтэй холбогдуулан санал ирүүлж болно. Тухайн байнгын хороо төслийн анхны хэлэлцүүлэг хийх үед уг саналыг хуралдаан дээр танилцуулах бөгөөд шаардлагатай гэж үзвэл гишүүд асуулт асууж тайлбар авч болно. Шаардлага гэж үзвэл гишүүд асуулт асууж тайлбар авч болно. 


Тэгвэл энд найруулж байгаа нь Ерөнхийлөгч Засгийн газраас хууль, УИХ-ын бусад шийдвэрийн төслийн талаар ирүүлсэн саналыг Байнгын хорооны хуралдаанд танилцуулна. Уг саналтай холбогдуулж гишүүд асуулт асууж тайлбар авч болно. 


Н.Энхболд: - Ингэсэн юм. Ийм ялгаа гарсан юм. Ирүүлж болно гэж байгаа шүү дээ. Тийм ээ. Тэгэхээр болох ч юм шиг, болохгүй юм шиг юм байгаа юм. Тэгээд ирүүлсэн гэхээр заавал ирүүлсэн байх тухай ойлголт нэг үгээрээ засагдаж байгаа. Тэгээд танилцуулж болох ч юм шиг, болохгүй ч юм шиг байгааг нь ирүүлсэн саналыг танилцуулна гэхээр цаад хоёроос нь заавал санал ирүүлнэ. Тэрийг Байнгын хороон дээр заавал танилцуулна гэсэн. Хамт орчихож байгаа юм. 


Ж.Сүхбаатар: - Энэ тэгээд ер нь зүгээр уншаад ингээд явахаар, сая Ч.Сайханбилэг даргын ч асуугаад байгаа. Ер нь хуучнаар бараг дээр юм биш үү. 


Ерөнхийлөгч заавал санал ирүүлж байх болно гэхээр чинь Ерөнхийлөгч заавал санал ирүүлдэггүй л дээ. 


Ч.Сайханбилэг: - Ирүүлсэн тохиолдолд гэх ёстой шүү дээ. 


Н.Энхболд: - Тэгэхээр харин ирүүлсэн гэдэг үг чинь тэгж байгаа байхгүй юу. Тэртээ тэргүй цаана бусад хуулиар Засгийн газар заавал санал ирүүлж байх тухай хууль байж байгаа. Тийм ээ. Ерөнхийлөгч болохоор ирүүлж ч болно, ирүүлээгүй ч байж болно. Ирүүлсэн заавал заавал тохиолдолд гэж үггүйгээр ирүүлсэн саналыг гэхээр нэгэнт ирүүлсэн бол тэрийг нь танилцуулж байя гэсэн үг юм. Түүнээс бас. Ерөнхийлөгч заавал гэсэн үг байхгүй. 


Ч.Сайханбилэг: - Ирүүлсэн тохиолдолд гээд л явчихгүй юу. 


Ж.Сүхбаатар: - За яах вэ тэрийг нь тэгвэл тэгээд төслийн талаар тийм ээ санал ирүүлсэн бол Байнгын хорооны хуралдаанд уг саналыг танилцуулна гээд. 


Ч.Сайханбилэг: - Наадах болж байна. 


Д.Дондог: - Хэн танилцуулна гэж. 


Ч.Сайханбилэг: - Холбогдох албан тушаалтнууд. 


Ж.Сүхбаатар: - Тэр санал ирүүлсэн нөхөд л, төлөөлж байгаа байгууллагын холбогдох. Жишээ нь, Ерөнхийлөгч өөрөө ч байж болно. 


Д.Дондог: - Үгүй үгүй. Дэг дээр чинь ийм байгаа шүү дээ. Байнгын хорооны хуралдаан, чуулганы хуралдаан дээр чинь сайд мэдээлэл хийнэ, танилцуулга хийсэн байгаа. Тэгээд одоо нөгөө асуудал оруулах гэж байгаа сайд чинь бараг олддоггүй юм чинь асуудал болгон дээр сайд ирж танилцуулга хийнэ гэж байхгүй болно шүү дээ. 


Ж.Сүхбаатар: - Тэгэхээр энэ яах вэ зүгээр тодорхойгүй л байна л даа. Яг таны хэлдгээр Засгийн газрын юмыг тухайн тухайн үед уг нь Засгийн газрын гишүүн нөгөө ерөнхий дэгээрээ юм аа танилцуулаад явах ёстой байх л даа. Тийм ээ. 


Энэ С.Магнайсүрэн дарга тодруулдаа. Энд зааж өгөх ёстой юм биш үү. 


С.Магнайсүрэн: - Өмнөх, одоо хуулийн төсөлд суучихсан байгаа хувилбар, одоогийн энэ сүүлд найруулах гээд байгаа хувилбар хоёр зарчмын их өөр ялгаатай. Өмнөх нь 16-ын 15 гээд бид тодруулчихсан байгаа энэ найруулга болохоор зэрэг хууль, УИХ-ын бусад шийдвэрийн төсөл боловсруулах, өргөн мэдүүлэх журмын хуулийн дагуу Засгийн газар бол тэртээ тэргүй бүх төсөл дээр саналаа өгч байгаа. 30 хоногийн дотор өгөх ёстой. 


Н.Энхболд: - Заримдаа өгөхгүй байгаа. 


С.Магнайсүрэн: - Ингээд энэ санал бол хамаагүй. Энэнээс хойш өргөн мэдүүлсэн төслийг хэлэлцэх явцад нэгдүгээр хэлэлцүүлгээс өмнө Ерөнхийлөгч, Засгийн газар ямар нэгэн санал ирүүлж болно гэдэг агуулгаар явсан юм. Тэр ирүүлсэн тохиолдолд нь одоо шаардлагатай бол асууж лавлаад, тэгээд ажлын хэсэг дээрээ авах уу, авахгүй юу гээд ингээд явъя гэдэг байдлаар орсон юм. Тэгэхээр энэ зарчмыг зөв гэвэл бид нар зүгээр холбогдуулан санал ирүүлж болно гэснийг холбогдуулан санал ирүүлсэн бол гээд ингээд найруулаад явахаар бас боломж бол байна. 


Тэгвэл тийм найруулга хийх юм бол. 


Ч.Сайханбилэг: - Янз бүрийн нөхцөл үүсэх юм бол засаг дээр өгч байсан саналаа...


С.Магнайсүрэн: - Санал ирүүлсэн бол танилцуулга нь, мэдээж Засгийн газар өмнө нь санал өгсөн юм чинь тэр болгон нэг их санал ирэхгүй байх. Зүгээр санал ирүүлж болно. Ирүүлсэн тохиолдолд мэдээж тухайн асуудлыг хариуцсан чиглэлээрээ сайд юм уу тэгээд ажлын хэсгийнхэн л танилцуулаад явна. Тийм. 


Ч.Сайханбилэг: - Тэгвэл тэгээд л засаад явчихъя. 


Ж.Сүхбаатар: - С.Ламбаа гишүүн. 


С.Ламбаа: - Одоо саяны засвар мөн л дөө. Тэгэхдээ танилцуулахыг нь хялбарчлах хэрэгтэй. Жишээлэхэд Монгол Улсын Засгийн газраас чинь хар мянган хуулиуд орж ирж санал ирнэ шүү дээ. Тэр бүхнийг хариуцсан сайд нь гэх юм бол дандаа Ц.Нямдорж наана чинь сууна. Яагаад вэ гэхээр Ц.Нямдорж сайд хуулиа оруулдаг юм чинь Засгийн газартаа бүгдийг нь. 


Тэгэхээр би юу гэж хэлэх гээд байна вэ гэхээр Засгийн газраас ирсэн болон энэ саналуудыг зөвхөн тэр холбогдох Байнгын хорооны дарга нь өөрөө танилцуулаад л дуусаа. Ийм санал ирсэн гэж хэлээд л бол оо. Байнгын хороон дарга уншаад л, танилцуулаад л дуусаа шүү дээ. 


Ж.Сүхбаатар: - Тэгж хэлбэл асуулт асуух шаардлагагүй болчихоод байгаа байхгүй юу. Тэгвэл Байнгын хорооноос асуулт асуух болчихоод байгаа байхгүй юу. 


Х.Тэмүүжин: - Энэ дээр Ерөнхийлөгчийн зүгээс тавьж байгаа санал нь болохоор өөрсдөө орж ирж бас тайлбарлах шаардлага байна. Тийм учраас энэ санал өгсөн хүмүүсийн зүгээс энэ УИХ-д оролцож тайлбараа хийх бололцоог олгоочээ гэдэг үндэслэлээр орж ирээд байгаа юм, энэ нь. Бид хялбарчиллаа гээд Байнгын хорооны дарга энийгээ танилцуулаад явна гэхээр яг энэ заалтыг оруулж ирж байгаа цаад юу нь алга болчихож байгаа юм. Зорилго нь алга болчихож байгаа юм. Тэр нь болохоор цаана нь санал өгсөн байгууллагууд шаардлагатай гэж үзвэл өөрсдөө. Бид бол шаардлагатай байна гэж үзээд өөрсдөө орж ирж тайлбар тавьж асуултад хариулах гээд байгаа. 


Ж.Сүхбаатар: - 16-ын 15-ыг одоо санал хураалгахгүйгээр. Юу гэж ойлгох вэ гэхээр зэрэг тэртээ тэргүй редакцийн, ирүүлсэн бол гэдгийг чинь ингэж хийе тэгэх үү. Энэ зарчмын зөрүүтэй саналын томъёоллоо орхиод хуучин байгаа дээрээ 16-ын 15 Байнгын хороо хууль, УИХ-ын бусад шийдвэрийн төслийн анхны хэлэлцүүлэг явуулахаас өмнө Ерөнхийлөгч, Засгийн газар уг төсөлтэй холбогдуулан санал ирүүлсэн бол тухайн Байнгын хороо төслийн анхны хэлэлцүүлгийг хийх үед уг саналыг хуралдаан дээр танилцуулах бөгөөд шаардлагатай гэж үзвэл гишүүд асуулт асууж тайлбар авч болно гэдгийг ирүүлсэн бол гэдгээр нь залгаад ингээд найруулаад явчихъя. Тэгэх үү. Тэгвэл ингээд явчихвал энэ санал хураалгаад байх шаардлагагүй. Хуучин гүйцээн боловсруулах чиглэлийнх нь дагуу. 


Н.Энхболд дарга. 


Н.Энхболд: - Би тэр, бас арай энгийн байх юуг нь дэмжээд байна л даа. С.Ламбаа сайдын хэлсэн. Байнгын хороон дарга танилцуулаад. Хэрэв шаардлагатай гэж үзвэл нөгөө улсууд нь өөрсдөө ирээд. Тэгээд тэр хоёрыг нь хамт хийгээд нэг найруулаад оруулчихвал. Тэгэхгүй, шаардлагагүй, гайгүй хөнгөн юмнууд байж болно шүү дээ. Тэгвэл Байнгын хороон дарга ийм юм ирсэн шүү гээд л танилцуулчихаад л. Тэгээд л явчих нь. 


Ж.Сүхбаатар: - Энийг нь тэгэхдээ яг таны хэлснийг энд бичээд одоо уг саналыг Байнгын хорооны хуралдаан дээр хуралдаан даргалагч танилцуулах бөгөөд гэж дахиж хийж өгөх юм уу? 


Н.Энхболд: - Танилцуулна гэдгийн өмнө Байнгын хороон дарга танилцуулна. Шаардлага гэж үзвэл..


Ж.Сүхбаатар: - Байнгын хорооны хуралдаан даргалагч л гэж хэлнэ л дээ. 


Н.Энхболд: - Хууль шийдвэрийн төсөл санаачлагчаас. Тийм . Хуралдаан даргалагч.


Ж.Сүхбаатар: - Тэгвэл ингэж найруулж болж байна. Таны хэлдгийг. Уг саналыг тухайн Байнгын хорооны хуралдаан даргалагч хуралдаан дээр танилцуулах бөгөөд шаардлагатай гэж үзвэл холбогдох этгээдээс гишүүд асуулт асууж тайлбар авч болно. Тэгэхээр холбогдох гэхээр чинь заавал нөгөөдүүл нь байх болчихоод байна. Тийм ээ. 


Н.Энхболд: - Гишүүд биш. Яагаад гэвэл миний ойлгож байгаагаар гишүүд урьд саналуудыг ингээд тусгаад ажлын хэсэг мэтээр ажиллаад явчихсан байгаа шүү дээ. Нөгөө тэр хууль шийдвэрийн төсөл санаачлагч талаас нь өөрсдөө шаардлагатай гэж үзвэл тэр дээр юм нэмж өгнө биз. Тэгэхгүй бол урд нь гишүүд тэртээ тэргүй танилцсан. Хэлэлцэх явцад тэрийг нь авахыг нь аваад, авахгүйг нь орхисон байгаа юм чинь тэнд асууж тодруулах шаардлага байхгүй шүү дээ. Одоо болтол тэгж л явж ирсэн юм чинь. 


Ж.Сүхбаатар: - Н.Энхболд даргын хэлж байгаагаар бол асуулт асууж, тайлбар авах шаардлагагүй маягаар л ярьж байна гэж би ойлгож байна. Өөрсдөө оролцоод тэгээд тайлбараа өгье гэвэл үү. Тэгэхгүй бол гишүүд заавал асуулт асуухгүй гээд л суучихна шүү дээ. Тайлбараа өгвөл өгнө биз гээд. Наадах чинь жаахан бүдэг бадаг юм яригдаад байна даа. 


С.Магнайсүрэн: - Төслийн анхны хэлэлцүүлэг хийх үед уг саналыг хуралдаан дээр танилцуулна. Нэгдүгээрт. 


Хоёрдугаарт, шаардлагатай гэж үзвэл гишүүд асуулт асууж...


Ж.Сүхбаатар: - Хуралдаан даргалагч танилцуулна. 


С.Магнайсүрэн: - Тэгнэ. Угаасаа Байнгын хороон дээр танилцуулж байгаа юм чинь хуралдаан даргалагч танилцуулна. Тэгээд шаардлагатай гэж үзвэл гэдэг нь бол нөгөө Байнгын хорооны гишүүд юм уу, энийг тодруулах шаардлагатай гэж үзвэл гэдэг агуулга явж байгаа. Саяны ярьснаар бол нөгөө талаас ч гэсэн бас шаардлагатай гэж үзэж болохоор. Тийм ээ. 


Ж.Сүхбаатар: - Шаардлагатай гэж үзвэл гишүүд гэсэн байна шүү дээ. Тэрний чинь залгаас нь тодорхой байх хэрэгтэй байна шүү дээ. Шаардлагатай гэж үзвэл хуралдаанд оролцож байгаа. Юу гэх юм. Гишүүд ч. Нөгөө тал ч бие биенээсээ асуулт асууж тайлбар авч болно гэж бичих юм уу, яах юм бэ наадах чинь. 


Н.Энхболд: - Санаачлагч тайлбар хийж, гишүүд асуулт асууж хариулт авч болно гэсэн тийм утгаар оруулчих. Тийм 


Ж.Сүхбаатар: - Тэгвэл энийг чинь найруулах болчихоод байна шүү дээ. Тэгвэл энэ найруулгаар явбал санал хураалгах шаардлагагүй гэж ойлголцоод. Тэгж ойлголцлоо шүү. Энэ асуудлыг ингэж шийдлээ. 


Дараагийн асуудал чинь. Өөр асуудал. За Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэг хийхийг дэмжье гэсэн саналаар санал хураалт явуулъя. 


11-ээс 11. Дэмжигдлээ. 


Энэ асуудлаар Төрийн байгуулалтын байнгын хорооноос гарах танилцуулгыг УИХ-ын нэгдсэн хуралдаанд УИХ-ын гишүүн Ж.Батсуурь танилцуулна. Ж.Батсуурь гишүүнийг томилъё.


Эхний асуудлыг хэлэлцэж дууслаа. 

Хоёр. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны тухай хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүд (хэлэлцэх эсэх)


Дараагийн асуудал Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүдийг хэлэлцэх эсэхийг хэлэлцье. 


Хуулийн төсөл санаачлагч, УИХ-ын гишүүн Х.Тэмүүжин танилцуулга хийнэ. 


Х.Тэмүүжин: - 2010 оны 5 сард УИХ-ын Хууль зүйн байнгын хороон дээр хөрөнгө орлогын мэдүүлэгтэй холбоотой нээлттэй сонсгол зохион байгуулсан юм. Нээлттэй сонсголын үр дүнгээр юу харагдсан бэ гэхээр ер нь Монгол Улсад авлигын эсрэг үйл ажиллагаа, авлигын эсрэг тэмцэхтэй холбоотой улс төрийн бодлого, хууль тогтоомжийн цогц байдал хангалттай биш юм байна. Авлигын эсрэг хуулиар авлигатай тэмцэх үйл ажиллагаа, тэр дундаа авлигын тодорхой үзэгдлүүдийг хязгаарлах, хариуцлага тооцох боломж бол үнэхээр хязгаарлагдмал юм байна гэдгийг маш тод харсан. 


Сонсголын явцад үндсэндээ Авлигатай тэмцэх газар авлигатай холбоотой үйл ажиллагаа явуулж хүч хүрэхгүй байгаагаас гадна хариуцлага тооцох ямар ч механизм байхгүй. Авлигатай тэмцэх хууль дээр хариуцлагыг нь тодорхой хэмжээгээр бүрхэг заагаад өгчихсөн. Албан тушаалаас нь огцруулах юм уу, чөлөөлж болно гэдэг нэг тийм ерөнхий заалттай. Гэтэл яг тэрэнтэйгээ зэрэгцээд төрийн албаны хуулиуд дээр сахилгын хариуцлагыг тодорхой бас заагдчихсан. Тийм учраас албан тушаалтнууд энэ хоёрын хуулийн аль дуртайг нь өөрийн үзэмжээр ашигладаг. Ихэнхи тохиолдолд авлигатай холбоотой хөрөнгө орлогын мэдүүлгийн зөрчилтэй холбоотой асуудлууд дээр сануулах юм уу, тодорхой хэмжээний цалинг нь тодорхой хугацаагаар багасгах тийм хариуцлага тооцдог. Ийм байдал харагдсан юм. 


Тэгээд энэ байдлыг засан сайжруулахын тулд юу хийх ёстой вэ гэдгийн үндсэн дээрээс Хууль зүйн байнгын хорооны тодорхой гишүүд Ж.Энхбаяр, Ж.Сүхбаатар, Х.Тэмүүжин миний бие тодорхой судалгаанууд хийсэн. Ер нь хууль эрх зүйн орчинг нь яаж сайжруулах болох юм бэ гээд. Тэгээд Авлигатай тэмцэх тухай хуулийг судлаад, тодорхой хэмжээний харьцуулсан судалгаанууд хийгээд ирсэн чинь бас сонирхолтой дүгнэлт гарсан. Манай авлигатай тэмцэх хуульд авлигын зөрчлүүдийг дэлхийн улс орнуудад энэ бол авлигын зөрчил байна гэж үздэг тийм зөрчлүүдийг нэгийг нь ч хуульчлаагүй байсан. Харин Авлигатай тэмцэх хуульд сонирхлын зөрчлийн тодорхой элементүүд, Төрийн албаны хуульд сонирхлын зөрчлийн бас нэг хоёр элемент, банкны гээд бусад салбар хуулиудаар салчихсан цөөн тооны сонирхлын зөрчилтэй холбоотой зөрчилдөөнүүд хуульчлагдсан байсан. Энэ байдлыг хараад бусад улс орнуудад авлигын зөрчлүүдийг яаж хуульчилдаг юм байна. Тэр нь эрүүгийн хуульдаа, авлигатай тэмцэх хуульдаа яаж хуваагдаж хийгддэг юм байна гэдгийг нэлээн тодорхой харсан. 


Тэгээд 5 төрлийн авлигын зөрчлийг хуульчлах зайлшгүй шаардлага нь байна гээд Авлигатай тэмцэх хуульд нэмэлт, өөрчлөлт оруулах асуудлыг шийдсэн юм. Яг ингээд шийдэж байх явцад дахиад нэг асуудал хөндөгдсөн юу вэ гэхээр авлигатай тэмцэх үйл ажиллагааг цогцоор нь хийхийн тулд сүүлийн 10 жилийн ололт, тэр дундаа ардчилал шинэ тулгар байгаа, шилжилт хийгдэж байгаа пост коммунист орнуудад сүүлийн 10 жилд сонирхлын зөрчлийг бие даасан байдлаар хуульчлах бол маш их үр өгөөжтэй юм байна. Тэр дундаа Балтийн улс орнууд, Словак, Югослав гэх мэтчилэн энэ улс орнуудад энэ чиглэлийн туршлага сүүлийн 10 жилд гарч ирсэн юм билээ. Тэгээд энийг хараад манайд сонирхлын зөрчлийн тусгайлсан хууль бол зайлшгүй гарахгүй бол авлигатай тэмцэх үйл ажиллагаа цаашаа бас үр дүнтэй явахгүй байна гэдэг нь харагдсан. Тэгээд энэ үүднээсээ сонирхлын зөрчлийн хууль бичигдсэн. 


Тэгээд гол хууль нь бол Авлигатай тэмцэх хуульд нэмэлт, өөрчлөлт оруулах байсан. Энийгээ дагаад манайд огт байхгүй байгаа сонирхлын зөрчлийн хуулийг шинээр бичих шаардлага үүсэн гарсан. Ер нь сүүлийн төрийн албаны менежмент чиглэлээр дэлхийн улс орнуудад дахиад нэг шинэчлэл гарсан нь юу байсан бэ гэхээр төрийн албаны хууль гэдэг том хуулиасаа илүүтэйгүүр төрийн албанд тавигдах хориглолт, хязгаарлалт, тэрний үйл ажиллагааны шударга, хүртээмжтэй байдлыг хангах чиглэлээр суурь хууль нь Төрийн албаны хууль гэхээсээ илүүтэйгүүр сонирхлын зөрчлийн болон авлигатай тэмцэх хууль юм байна гэдэг тэр концепци явж байгаа. Суурь хууль нь. 


Авлигатай тэмцэх, сонирхлын зөрчлийн хуулийг суурь гэж үзчихээд дараа нь энэ хуулиндаа хориглолт хязгаарлалтаа тавиад өгөхөөр УИХ-ын гишүүний эрх зүйн байдлын тухай хууль, Төрийн албаны тухай хууль, Прокурорын тухай хууль, Шүүхийн тухай хууль, Өмгөөллийн тухай хууль ч гэдэг юм уу, нөгөө салбар хуулиудад энэ хуульд нийцсэн байх гэдэг шалгуурыг тавиад эхэлж байгаа юм. Яг ийм байдлаар яваад эхлэнгүүт нөгөө манай Төрийн албаны хууль гээд сууриараа боддог хууль маань зөвхөн төрийн захиргааны албаны менежментийн хууль болж хувирч байгаа юм. Арагшаагаа тийм том шинэтгэлийг бас хийхээс өөр аргагүй байдалд хүрэх юм байна гэж харж байгаа юм. 


Тэгээд суурь хууль нь сонирхлын зөрчлийн хууль болон авлигын хууль болоод ирэхээр нэг малгай өөрчлөгдөхөөс өөр аргагүй болчихож байгаа юм. Тэр малгай нь юу вэ гэхээр ер нь төрийн албыг нийтийн алба гэдэг чиглэл рүү шийдэх ёстой юм байна. Нийтийн алба гэдэгтээ энэ эрх мэдэл хуваарилах зарчмынхаа бүх бүтцийг хамааруулчихаад төрийн алба гэж ярихаараа багш, эмч нараа салгаж авч байгаад төрийн захиргааны чиглэлийн албадуудаа төрийн алба гэж тавьж өгч байгаа юм. Манайх чинь нөгөө төрийн, улс төрийн алба, төрийн тусгай алба, төрийн үйлчилгээний алба гээд тавьчихдаг шүү дээ. Эд нарыг бол тусгай салбар хуулиудаар салгаж гаргаж өгөөд төрийн алба гэдгээ зөвхөн төрийн захиргааны алба гэдэг рүүгээ шилжүүлж байгаа юм. Нөгөө албадуудыг нийтлээд том уутлахаараа энийг бол нийтийн алба гэж ойлгоно гэж хуульчлаад байгаа юм. 


Тэгэхээр ийм зохион байгуулалтыг хийж өгөхгүй бол нөгөө авлигатай тэмцэх, энэ сонирхлын зөрчлийг хязгаарлах хуулиуд маань зөв зохион байгуулалт руу орж өгч чадахгүй байгаа юм. Авлигатай тэмцэх хууль дээр жишээ нь манайх төрийн албаныхаа ангиллыг дотор нь юу гэж хэлж өгсөн бэ гэхээр төрийн дээд албан тушаалтан гээд нэг ангилал гаргаад, тэгээд төрийн захиргааны албан тушаалтан гэж нэг ангилал, дунд ангилал гаргаад тэгээд үйлчилгээнийх гэдэг юм уу доош нь хуваачихсан байсан юм. Гэтэл төрийн дээд албан тушаалтан гээд тавьчихаар зөрчилдөөн үүссэн. Шүүхийг жишээ нь дотор хоёр хуваасан. Дээд шүүхийн шүүгч нарыг болохоор төрийн дээд албан тушаалтан гэж тусгай ангилал руу оруулаад бусад шүүгч нарыг нь болохоор өөр ангилал руу оруулчихсан чинь энэ бол хэрвээ цэц дээр гомдол гарсан бол шууд унахаар байсан юм билээ. Яагаад гэвэл шүүхийг бол ингэж дотор ангилж болохгүй. Шүүх бол нэг л бүлэг. Тэр нь Шүүхийн ерөнхий зөвлөл дээрээ байна уу, ямар нэгэн байдлаараа тэр хүрээндээ хамрагдах ёстой болохоос биш Дээд шүүхийг нь болохоор тусгай ангилал руу оруулж ерөөсөө болохгүй юм билээ. 


Яг энэтэй адилхан гүйцэтгэх эрх мэдлийн байгууллагууд гэж байгаа юм. Засгийн газар, Ерөнхий сайдаасаа авахуулаад сайдууд болон одоо яам, агентлагийн дарга хүртлээ ингээд гүйцэтгэх эрх мэдлийн байгууллага байж байгаа. Гэтэл энийг нэг дэглэмээр тодорхойлох ёстой байтал бид дахиад сайд бол Ерөнхий сайдтай, Засгийн газрын хэмжээнийх нь болохоор төрийн дээд албан тушаалтан гээд тусгай ангилал руу оруулчихсан. Тэгээд энэ байдлуудыг хараад манайх Үндсэн хуулиар эрх мэдэл хуваарилсан юм бол хууль тогтоох, гүйцэтгэх, шүүх гэдгээрээ ангиллаа тавьж өгөөд яах аргагүй сонирхлын зөрчил, авлигатай тэмцэх үйл ажиллагаан дээр энэ гурвыг тусад нь тавихаас өөр аргагүй байдаг юм байна. 


Тэгээд шинэ иймэрхүү хуваарилалтаар зохион байгуулагдахаар энэ нийтийн алба гэдэг зүйл гарч ирэхээс өөр аргагүй. Тэгээд нөгөөтэйгүүр яагаад шинээр ингэж зохион байгуулагдах ёстой юм бэ гэхээр нөгөө сонирхлын мэдүүлэг болон хөрөнгө орлогын мэдүүлгийг гаргах журам өөрөө бүс улс орнууд дээр зөвхөн энэ ангилал дээрээ системчлэгдсэн. Гэтэл манайх болохоор төрийн дээд албан тушаалтан гэдэг юм уу, нэг ийм бусад улсад байхгүй ангиллаар системчилсэн байсан. Тэр нь авлигатай тэмцэх газар нь алиныг хянах юм, шалгах юм, ямар асуудал руу орох юм бэ гэдэг дээр их зохимжгүй бөгөөд тодорхойгүй байдал үүсгэчихээд байсан. Одоо энэ ангилал ороод ирэхээр жишээ нь УИХ-ын гишүүний сонирхлын мэдүүлэг болон хөрөнгө орлогын мэдүүлэг, УИХ-ын Ёс зүйн дэд хороон дээр авагдана. Түүнтэй холбоотой маргааныг УИХ-ын Ёс зүйн дэд хороо, УИХ-ын гишүүний ёс зүйн дүрмийн дагуу гээд дахиад шинэчлэх ёстой болоод эхэлж байгаа юм. Яг Засгийн газартай холбоотой маргаан нь болохоор бүгд авлигатай тэмцэх газар орчихно. Тэр нь Ерөнхий сайд байна уу, сайд байна уу, тэр сайд Ерөнхий сайдыг УИХ-ын гишүүн хавсарч хийдэг байна уу, үгүй юу ерөөсөө хамаа байхгүй. Энэ бол гүйцэтгэх эрх мэдлийн чиг үүргийг хэрэгжүүлж байгаа. Тэр дээр алдаа магадлал, сонирхлын зөрчил гаргах магадлалтай учраас түүнийг нь авлигатай тэмцэх газар шалгана. 


Яг энэ ангилал дээрээс болоод, шалтгаалж гараад ирэхээр хүссэн хүсээгүй бидэнд дараагийн асуултад хариу өгөх шаардлага болсон. Тэр нь юу вэ гэхээр УИХ-ын гишүүн хийж байгаа мөртлөө Засгийн газрын гишүүн байгаа хүн сонирхлын зөрчилтэй холбоотой асуудлуудыг бид одоо хүртэл шийдэж чадахгүй байсан. Одоо бол шийдэх бололцоо олгогдож байгаа. Та УИХ-ын гишүүн байж байгаа болоод Засгийн газрын гишүүн байгаа бол УИХ-ын гишүүний тодорхой эрх мэдэл хязгаарлагдана. Та бол хөрөнгө орлогын мэдүүлэг, сонирхлын мэдүүлгээ авлигатай тэмцэх газар гаргаж өгөх юм байна. Авлигатай тэмцэх газар таныг шалгах юм байна. Шалгахад нь нэг бэрхшээл учраад байсан. Тэр нь юу вэ гэхээр УИХ-ын гишүүнийг болохоор нөгөө халдашгүй байдал гэдэг юм гарч ирээд байсан бол та Засгийн газрын гишүүн байгаа бол энэ халдашгүй байдлын чинь энэ хэсэг хөндөгдөнө. Авлигатай тэмцэх газар шалгахдаа УИХ-аас зөвшөөрөл авах албагүй. Яагаад гэвэл энэ сонирхлын зөрчил болон хөрөнгө орлогын мэдүүлэг чинь таныг Засгийн газрын гишүүний чинь хувьд шалгах гэж байгаа юм гээд. Гэх мэтчилэн иймэрхүү байдлаар манайд авлига, сонирхлын зөрчлийн хяналт руу орох гэж нэлээн зовлон байсныг энэ хуулиар шийдэж өгөх гэж байгаа юм. 


Бас нэг асуудал нь, яг сонирхлын зөрчлийн хуультай холбогдуулаад манайд бүрэн зохицуулагдаагүй байсан сонирхлын зөрчлийн 9 хүрээ рүү тодорхой хэлбэрээр хуульчлагдаж өгч байгаа. Энд тэнд хуулиудад эрээвэр хураавар байсан. Зарим зүйлүүд нь огт зохицуулагдаагүй байсан. Сонирхлын зөрчлийн тийм бүлгүүд байгаа юм. 


Энэ дээр албаны мэдээллийг ашиглахтай холбоотой хориглолтууд байна. Албан үүргээ гүйцэтгэхтэй холбоотой хориглолт, хязгаарлалтууд байна. Шийдвэр гарахад нөлөөлөхийг хориглох хориглолтууд байна. Сурталчилгаатай холбоотой хориглолт хязгаарлалт байна. Төлөөлөлтэй холбоотой хориглолт хязгаарлалт байна. Төлбөр авах хязгаарлалтууд байна. Бэлэг хүлээн авахтай холбоотой, бэлэг шагналтай холбоотой хориглолт хязгаарлалтууд байна. Хандив авахтай холбоотой хязгаарлалтууд байна. Давхар ажил эрхлэлттэй холбоотой хязгаарлалтууд байна. Аж ахуйн үйл ажиллагаа эрхлэхтэй холбоотой хориглолтууд байна. Албан тушаалаас чөлөөлөгдсөний дараахь хязгаарлалтууд байна. Бусад орлогын хязгаарлалт гэж гарч ирж байгаа. Ийм байдлаар 9 төрлийн хязгаарлалт, хориглолтууд байж байгаа. 


Үндсэндээ манайд сонирхлын зөрчил бол хэвийн үзэгдэл болчихсон байсан. Бүх юмыг бараг энэ бол зүгээр л байдаг л зүйл байна гэж харж байгаа. Гэтэл энэ байдаг гэдэг зүйл маань авлигыг маш томоор өөгшүүлж байсан. Энэ үйлдлүүдтэй холбогдуулаад хариуцлагуудыг нь деталчилж тавьж өгсөн. Хоёр загвар байдаг юм билээ. Сонирхлын зөрчлийн хууль дээр бараг хариуцлага тавьдаггүй нэг загвар байдаг. Энэ нь бол нөгөө менежмент хийх зориулалттай хуулиуд гэж үздэг улс орнууд байдаг. Энэ чиглэлийн улс орнууд бол улс төрийн соёл нь, ардчилал нь бэхэжчихсэн улс орнуудад хэрэглэгддэг. Яг манайх шиг пост коммунист буюу шилжилт хийж байгаа улс орнууд дээр хариуцлагыг нэлээн тодорхой зааж өгсөн байдаг юм билээ. Бид нэгэнт пост коммунист, шилжилт хийж байгаа учраас тэр загварыг нь авсан. 


Сонирхлын зөрчилтэй байдалд орсныхоо дараа албан тушаалтнууд бол тэр зөрчилт байдлаа мэдэгдэх тодорхой үүргүүдийг маш сайн хуульчилж өгдөг юм байна. Тэгээд тэр үүргүүд дээр нь хариуцлагыг илүү тодорхой болгож заадаг юм билээ. Тэр үүргүүдэд нь хариуцлагыг нэлээн холбож өгсөн. Тэгээд зүгээр энгийн жишээ нь дээр тайлбарлах юм бол жишээ нь хандив авахтай холбоотой хязгаарлалт. Манайд бол Засаг даргын Тамгын газрууд бол өөрийн нутаг дэвсгэрт байгаа аж ахуйн нэгжээс ой гээд янз бүрийн нөхцөл байдлаас хандивыг тоймгүй авч байгаа. Хандив өгөхгүй бол буцаагаад дарамталж байгаа юм. Татварын албаараа, мэргэжлийн хяналтаараа, өөр бусад нөхцөл байдлаараа дарамталж татвараас гадна орлогуудыг төрийн байгууллагууд ихээр авч байгаа юм. Энэ байдал бол үнэхээр авлига гэдэг зүйлийг өөхшүүлж байгаа юм билээ. 


Тэгэхээр энэ хандивын хязгаарлалт дотор тодорхой шийдвэр гаргадаг албан тушаалтан шийдвэртээ өртдөг байгууллага аж ахуйн нэгжээс хандив авахыг хориглож байгаа юм. Хандив авсан байх юм бол тэр байгууллагатайгаа холбогдуулаад 2 жилийн хугацаанд шийдвэр гаргахыг хориглочихож байгаа юм. Тэр албан тушаалтны хувьд нь. Бэлэг, хандивтай холбоотой. Иймэрхүү байдлаар хязгаарлалт хийгээд өгөхөөр бизнес эрхлэгчдэд дарамт учирдаг байдал нь арилж байгаа юм. Нөгөөтэйгүүгээр татвар болон албан ёсны хандив, шинэтгэлээс гадуур төрийн байгууллага мөнгө олдог эх үүсвэрүүдийг хаачихаж байгаа юм. Хандив дээр нь. Яг энэ бэлэг гэдэг энэ зүйл дээр бас бид нэг хязгаарлалтын тухай ярихаас өөр аргагүй болж байгаа юм. Одоо бол улс төрчдөд тэр дундаа шагнал гэдэг нэрийн доор маш их мөнгийг өгдөг болж эхэлж байгаа юм. Маш их мөнгийг. Энийг нь бодит байдал дээр харахад авлига харагдаад байдаг. 


Гэтэл хуулийн цоорхойгоор юугаар гараад явчихдаг вэ гэхээр шагнал гэдэг нэрийн доор гараад явчихдаг. Энэ байдлуудыг жишээ нь шийдэж өгөхөөс өөр аргагүй. Одоо шинэ жил болоход маш олон мөнгө дүнгээр илэрхийлэх шагналууд явж байна шүү дээ. Гэтэл энэ чинь өөрөө олон нийтийг төрд итгэх итгэлийг бас алдагдуулж эхэлж байгаа юм. Ийм байдлаар сонирхлын зөрчлийн хууль дээр нэлээн олон шинэ зохион байгуулалт болоод зарчмын бөгөөд бизнес төрийн ажил гэдэг хоёрыг салгах чиглэлтэй. Төрийн албан хаагч нийтийн ашиг сонирхлыг хувийнхаасаа илүү эрхэм үзэж өөрийнхөө чиг үүргийг шударгаар, алагчилгүйгээр үр дүнтэй ил тод хэрэгжүүлэх бололцоог хангахад зориулсан хууль орж ирж байгаа юм. Авлигатай тэмцэх хууль нь болохоор манай авлигын хуулиар шийдэж чадахгүй байсан олон зүйлүүдийг шийдэхэд зориулагдсан. 


Нөгөө талд нь Төрийн албаны хууль дээр юу орж ирсэн бэ гэхээр энэ бол зөвхөн шинэтгэлийн эхлэл байх гэж харж байгаа. Энэ хоёр хуулийг шийдээд ирэхээр нөгөө давхардсан зүйлүүдийг Төрийн албаны хуулиас нь гаргаж өгөхгүй бол төрийн албан тушаалтнууд энэ хоёр хуулийг чинь зэрэг ашиглаад аль өөртөө ашигтайг нь хэрэглээд яваад байгаа юм. Тэр байдлыг нь шийдэхийг оролдсон. Энийг дагаж орж ирж байгаа бас нэг зүйл нь болохоор Эрүүгийн хуульд нэмэлт, өөрчлөлт орж байгаа. Нэмэлт орж байгаа. Эрүүгийн хууль дахь нэмэлт нь юу вэ гэхээр үндэслэлгүйгээр хөрөнгөжих гэдэг зүйлийг гэмт хэрэг болгож өгч байгаа юм. Өөрөөр хэлбэл тодорхой орлогоо ямар үндэслэлээр, ямар журмаар орж ирсэн бэ гэдгийг албан тушаалтан тайлбарлаж чадахгүй бол энэ нь авлига гэдэг гэмт хэргийн нэг төрөл болж байна гэдгийг хуульчилж өгөх ийм нэмэлт орж ирж байгаа юм. 


Ж.Сүхбаатар: - Баярлалаа. Танилцуулга хийгээд дууссан. Тэр бусад гишүүдийгээ бас хэлэхгүй бол, дуудахгүй бол. Төслөөс асуулт асуух гишүүд байна уу? Д.Дондог гишүүн. Өөр гишүүд. За Д.Дондог гишүүн. 


Д.Дондог: - Ерөнхий танилцуулгыг сонслоо. Тэгэхээр энэ хууль ингээд гарахаар зэрэг үйлчлэх хугацаа одоо ингээд шууд үйлчлээд явахаар уу, эсвэл одоо энэ хуульд бэлтгэл үе шат шаардлагатай болох уу? Энэ чинь нөгөө төрийн албаны хуулийг бүхэлд нь өөрчлөх юм байна. Төрийн албаны бүтэц зохион байгуулалт чинь үндсэндээ тэр чигээрээ өөр болно гэж тооцож байгаа юм байна шүү дээ. 


Тэгэхээр зэрэг одоо хэрэгжихтэй холбоотой бэрхшээл хүндрэл хэр гарах бол, нэгдүгээрт. Хоёрдугаарт, энд олон санаанууд хөндөгдсөн байна л даа, үндсэндээ бол. Тэр дотор төрийн албан хаагчдын нэг ярьдаг юм бол ийм юм байдаг юм. Бид ингээд төрийн албанд ажиллаж байна гээд өглөө 8 цагт ирээд, 9 цагт ирээд орой 18 цагт тардаг. Ямар нэгэн орлого олох үйл ажиллагааг хуулиар хориглосон байгаа. Тэгэхээр энэ төрөөс өгч байгаа цалин бол одоо бидэнд ерөөсөө хүрэлцэхгүй юм. Бусад өндөр хөгжилтэй оронд чинь өөр ажил эрхлэхийг нь, тодорхой ажлуудыг зөвшөөрсөн байгаа гээд. Тэрийг энэ дээр бас тусгасан байна л даа. Тэрийг жаахан тодруулж өгөхгүй юу. Тэр нь ямар, төрийн захиргааны албан хаагчид гэдэг юм уу, төрийн тусгай албан хаагчид зөвшөөрөгдөж болохоор байна уу, үгүй юу. Тэр нийт үйлчилгээний албан хаагчид гэж ярьж байгаа одоогийн бүтцээр. Тэрэнд болох л байх. Ийм юмнуудыг нь хэр тусгаж оруулав. Тухайлбал одоо өөрийнхөө, зарим газар чинь тийм байгаа шүү дээ. Жишээлбэл, иргэдийн нийтийн хурлын дарга юм уу, иргэдийн хурлын дарга энэ тэр бол заавал төрийн албан хаагчтай адилхан 8 цагаар ажлаа бүртгүүлэхгүйгээр нэг хоёр өдөр ажилладаг юм уу, эсвэл өдрийн тал нь ажиллаад талыг нь хувийнхаа юманд ажилладаг юм уу, ийм зохицуулалтыг нэг мөр суулгаж өгөх боломж ер нь байна уу, үгүй юу. Энэ одоо суусан гэж үзэж байна уу, үгүй юу. Гэх мэтчилэнгээр асуултууд жаахан байна. Ямар ч байсан тэр хоёр дээр тодруулга авъя. 


Ж.Сүхбаатар: - Х.Тэмүүжин гишүүн асуултад хариулъя. 


Х.Тэмүүжин: - Төрийн албаны шинэтгэлийн хэсэг нь болохоор энэ хууль гарсантай холбогдуулаад үнэхээр нийтийн албаны чиглэлийн ийм зохион байгуулалтыг хийнэ гэх юм бол тэр хэсэг нь бол бараг жил, хоёр жил ажиллах болох байх. Яг одоогоор энэ хуулийг ингээд гаргачихаар одоогоор зохион байгуулалт нь зөрчилдөөд байх юм нэг их байхгүй. Гэхдээ ийм байдлаар шинэтгэх ёстой юм байна гэх юм бол нөгөө энд тэнд эрээвэр хуваавар бөөн зүйл байгаад байгаа нь нэгтгэх. Тэгээд төрийн албаны том шинэтгэлийг хийнэ гэх юм бол энэ бол Төрийн байгуулалтын байнгын хорооноос ажлын хэсэг гараад, хуулийнхаа шинэтгэлийг явуулаад. Тодорхой хэмжээгээр үйлчилгээг нь хязгаарлах ёстой гэдэг зүйл бол хараахандаа байхгүй. Харин хөрөнгө орлогын мэдүүлэг болон нөгөө сонирхлын зөрчлийн мэдүүлгийг гаргахдаа холбоотой. Гарахтай холбоотойгоор нөгөө журам гээд нэлээн юмнуудыг хийх ёстой болно. Тэр хэсэг нь болохоор Хууль зүйн байнгын хороон дээр байдаг юм билээ. 


Тэгээд бараг энэ хуулийн хэрвээ хэлэлцэх эсэхийг нь шийдээд, дараа нь явах бол Үндсэн байнгын хороо нь Хууль зүйн байнгын хороо болж хувирах ёстой юм билээ. Тэгээд тэр нөгөө мэдүүлэг гаргахтай холбоотой журам, мэдүүлгийг хянахтай холбоотой журмууд нь гарах ёстой болно. Гэтэл одоо хөрөнгө орлогын мэдүүлгийг чинь гарах хугацаа 2 сарын 15-н. Энэ хууль гараад, энэ хугацаанд нөгөө манай төрийн албан хаагчид сонирхлын мэдүүлгээ хөрөнгө орлогын мэдүүлэгтээ хавсраад гаргахад энэ хугацаа болж байна уу, үгүй юу гэдгийг бид ярих юм бол хугацааг нь сунгаж өгөх хэрэгцээ гарах юм шиг байна лээ. Тодорхой хугацаанд. Яг энэ хууль үйлчлэхтэй холбогдуулаад. Сонирхлын зөрчлийн мэдүүлгийг 2 сарын 15-н гэхгүй одоо жаахан хойш нь татах ёстой юм уу, яах юм. Нэг тийм шийдэл хийх ёстой. Хугацааны хувьд. 


Төрийн албан хаагчдын орлого, төрийн албан хаагчдын амьдралын чанарын асуудал бол яах аргагүй энд хөндөгдөж байгаа юм. Сонирхлын зөрчлийн хуулиар өмнөх хуулийг харахаар манай Төрийн албаны хуулийг хэт ерөнхий заагаад хавтгайруулаад бүх юмыг хориглосон юм шиг тийм болгоод хаясан юм билээ. Тэгэхээр яг парламентын гишүүн буюу ард түмнээс мандат авч байгаа хэсэгт нь юу юу зөвшөөрөгдөх юм, яаж хориглогдох юм. Яг төрийн захиргааны байгууллагад юу юу хориглогдох. Нөгөө төрийн тусгай алба хэлж байсан. Тэр тусгай алба гэж хэлж болохгүй. Тэр хуулийн байгууллагуудад юу юу нь хориглогдох юм гэдгийг тус тусаар нь зааж өгч байгаа юм. Тусгаар нь зааж өгөөгүй бүгдийг нь ерөнхий заагаад өгсөн байсан. Жишээ нь бусад улс орнууд дээр бол хуулийн байгууллага буюу шүүх, прокурор, одоо мөрдөх алба ч гэдэг юм уу, энэ чиглэлийн байгууллагууд дээр салбарын хуульд зөвшөөрснөөс өөр бусад давхар ажил эрхлэлтийг хориглоно гээд шууд хатуу зааж өгдөг юм билээ.


 Жишээ нь. Гэтэл одоо УИХ-ын гишүүд юм уу, парламентэд болохоор яг тэгж зааж өгч болдоггүй. Тэрэнд болохоор нэлээн нээлттэй. Одоо сангийн тэргүүн байх, нийтэд тустай үйл ажиллагаа явуулах энэ тэр нь бол нээлттэй. Брюкрат бүтцэд ажиллаж байгаа тэр хүмүүсийн хувьд бол сурталчилгаанд тоглох энэ тэр гээд бүх юманд хориотой байж байна шүү дээ. Тэгэхээр тус тусад нь ингэж зааж өгөхөөс өөр аргагүй болчихож байгаа юм. Энэ яг эрх мэдэл хуваарилах зарчмаараа л тодорхойлогдож байгаа юм. Гэтэл манай хуучин хууль бол дээд албан тушаалтан гээд нэг тийм иерарх [greek. hierarchia]  байдлаар хуваарилсан байсан. Тэр өөрөө зохимжгүй бөгөөд ийм механизм ажиллахад садаа болоод байсан байна лээ. Мэдээж нэлээн орлогуудыг нээж өгсөн төрийн албан хаагчдын хувьд. Тодорхой орлогуудыг нь. Одоо хувьцаа эзэмших. Тодорхой хуваариа эрхлэх аж ахуйн хэмжээнд. Манайд хувиараа эрхлэх аж ахуй гэдэг чинь одоо тодорхой хэмжээнд бүрхэг болоод алга болсон юм билээ шүү дээ. Гэтэл тэр улс орнуудад татварын байгууллага тийм хэмжээгээр бүртгэгдсэн тийм аж ахуй эрхэлж болно. Тэр аж ахуй эрхлэлт нь жилийн орлогынх нь тэдэн хувиас давсан байх юм бол заавал мэдэгдэнэ ч гэдэг юм уу тодорхой зохицуулалттай болохоос биш хориогүй байдаг юм билээ. Тэгэхээр тэрийг нь оруулж өгсөн. 


Энэ хуулиар бас нэг давуу тал юу вэ гэхээр нөгөө бизнес төрийн байгууллагын чиг үүрэг хоёрыг аягүй сайн салгачихаар бизнес эрхлээд төрийн байгууллагад ажиллаад тансаг амьдраад байгаа хэсгийг өөрийг нь тодорхой харах бололцоотой болж байгаа юм. Гэтэл манай олон нийт өөрөө төрийн байгууллагад бизнес эрхлэдэг. Тэгээд тансаг амьдраад байгаа хэсгийг бүх төрийг, албан тушаалтныг харж үнэлээд байгаа юм. Тийм хандлага тогтчихоод байгаа юм. Гэтэл яг үндсэндээ төрд ажиллаад бизнесгүй, цалингаараа амьдарч байгаа хэсэг чинь ихэнхи нь өрөнд орчихоод байгаа шүү дээ. Цалинтай мөртлөө өрөнд орчихоод байгаа юм. Гэтэл олон нийт бол аль хэсгээр нь нөгөө төрийг үнэлээд байна вэ гэхээр бизнестэй, мөнгөтэй, тэгээд өөрийнхөө бизнесийг хамгаалахын тулд бид төрд байх ёстой гэж бодоод танил тал эсвэл нам гэдэг юм уу, нөгөө сонирхлын зөрчилтэй хэлбэрээр орж ирчихээд тэгээд их тансаг амьдардаг. Жип унаад, хауст амьдраад байдаг. Тэр хэсгээр бүх л төрийг төлөөлөөд байдаг учраас олон нийт, төр бол ингээд баяжаад байна. Төр бол ингээд байна гээд яваад байгаа юм. Гэтэл энэ хоёрыг зөв салгачих юм бол сээр нь нөгөө төрийн хэсэг нь маань харагдаад эхэлнэ. Энэ хэсгийн маань амьдарч байгаа орлого нь ийм юм байна. Амьдралынх нь чанар ийм юм байна. Энэ чинь өөрөө бас болохгүй байгаа юм байна шүү дээ гэдэг нь харагдах бололцоотой болж байгаа юм. Тэгэх юм бол энэний дараа бид бас нөгөө төрийн албаныхаа цалин пүнлүү, өөр бусад асуудлуудыг шийдэх бололцоо харагдах юм. 


Ж.Сүхбаатар: - Х.Тэмүүжин гишүүн ээ, жаахан товчлохгүй бол. Түрүүний тэр юун дээр бол Д.Дондог даргын тэр асууж байгаа асуулт дээр ер нь зүгээр маш товхон хэлэхэд саяны хэлдгээр энэ сонирхлын зөрчлийн энэ хууль бол бас жаахан өвөрмөц онцлогтой. Өөрөөр хэлбэл саяны хэлдэг бусадтай. Түрүүн Н.Энхболд дарга бас бүлэг дээр асууж байсан. Энэ бол нөхөн гүйцээсэн шинжтэй байгаа. Ёс зүйн хууль тогтоомж, авлигын эсрэг хууль тогтоомж бүрэлдэхүүн хэсэг болж өөрөө орж ирж байгаа. Тэрэнд зохицож орж ирэхийн тулд зарим нэгэн тохиргоонуудыг холбогдох хуулиуд дээр хийх шаардлага байгаа, ер нь бол. Энэ бол тэрнээс бие даасан нэг суурь харилцааг бүхэлд нь дангаар зохицуулж чадахгүй байгаа. 


Ер нь энэ авлигыг, ёс зүйн сонирхлын зөрчлийн гэдэг асуудлууд чинь өөрөө багцлагдаж байж, хамгийн аягүй энгийнээр хэлэх юм бол одоо загас барихад арай том, нөгөө сүлжээний том тороор ингээд барихаар юм шүүрдэгдээд барихгүй бол бүр нарийн ингээд барихын тулд нэмэгдэл ийм зохицуулалт хэлбэрээр орж ирж байгаа нарийсгасан ийм л юм байгаа юм. 


За ингээд тодруулах уу? 


Д.Дондог: - Энэ хичнээн оронд ер нь хэрэгжиж байгаа юм бол. Яг энэ нэр томъёогоороо. Яг энэ агуулгаараа. Тэгээд хамгийн удаан хэрэглэсэн нь хичнээн жил хэрэглэж байна вэ. Хамгийн сүүлд одоо энийг бас ингээд хэрэглээд явж байгаа орнууд ямар орнууд хэдий хугацаагаар хэрэглэж байна вэ? Нэгдүгээрт. 


Хоёрдугаарт, би түрүүн асуусан. Төрийн албан хаагчдийн нөгөө орлого олох эх үүсвэрийг нээж өгсөн юм орсон байна гээд. Тэрнээсээ болоод нөгөө сонирхлын зөрчил бүртгэгдээд бүр цамчаад байх юм биш байгаа. Тэрийг ер нь сайн тооцсон биз гэж асуух гээд байна. Яагаад гэвэл нөгөө төрийн албан хаагчдын, саяны Х.Тэмүүжин гишүүний тайлбарлаж байгаагаар нэг хэсгийнхээ далбаан доор нэг л их мөнгөтэй улс гээд ингээд ойлгогддог. Яг амьдрал дээрээ бол цалингаас цалингийн хооронд чүү л гэж явж байна шүү дээ нэг хэсэг. Тэрийг нь орлоготой болгох үүднээс жишээлбэл чи аж ахуй эрхэлдэг юм байна гэдэг утгаараа явж байгаад сүүлд нь орлого олох эх үүсвэртэй юм байна гэж явж байгаад сүүлд нь чи сонирхлын зөрчил өө ингээд ингээд гарчихлаа гээд юманд уначихаад байх юм биш байгаа гэж. 


Ж.Сүхбаатар: - Х.Тэмүүжин гишүүн. 


Х.Тэмүүжин: - Сүүлээс нь хариулахад төлөөлөл, шийдвэр гаргалт энэ тэр дээрээ өөрийнхөө аж ахуйн нэгжтэй холбоотой хяналт шалгалт, захиргааны акт гаргах энэ тэр гээд тийм асуудал дээр бол оролцохгүй. Тэрийг нь хориглочихож байгаа юм. Тийм учраас сонирхлын зөрчил гаргах бололцоогүй. Үндсэндээ сонирхлын зөрчилтэй байдлыг хэмжих метр нь өөрөө тодорхой болж байгаа учраас зөрчилдөөн үүсэх бололцоогүй болж байгаа юм. Тэр рүүгээ ороод л явчихсан байх юм бол цаашаагаа авлига гэдэг зүйл рүүгээ орчихож байгаа юм. Тийм учраас энэ хуулиасаа илүүтэйгээр авлигынхаа хуулиар шийдээд явчихна. 


Хамгийн гол нь энийг соён гэгээрүүлэх, мэдээлэх, тэр хүмүүст тодорхой хэмжээний зуршил болгож суулгах бол дараагийн нөгөө нөлөөллийн үйл ажиллагаа. Сая Ж.Сүхбаатар гишүүний хэлсэн шиг сонирхлын зөрчлийн хууль ингэж гарч байгаа нь энэ бүх харилцаагаа зохицуулахгүй яг энэтэйгээ уялдаад ёс зүйн дүрмүүд нь өөрчлөгдөх ёстой юм билээ. Одоо бол Балтийн 3 орон бол сонирхлын зөрчлийн хуулиа гаргаж аваад ёс зүйн дүрэмтэй холбоотой том шинэтгэл хийчихсэн. Сүүлийн 4 жилийн дотор. Тэгээд хамгийн их үр өгөөжтэй, хамгийн их хүссэн үр дүндээ хүрч чадаж байгаа гэдэг үнэлгээг тэд нар харж байна л даа. Бас Словак авч байгаа. Яг ийм сонирхлын зөрчлийн бие даасан хуультай улс дэлхийд 10 л байгаа юм. Тэр 10 улс нь бүгдээрээ яг манайтай адилхан 90 онд шилжилт хийсэн улс орнууд. 


Сонирхлын зөрчлийн иймэрхүү зохицуулалтаа авлигынхаа хуультай нэг байдлаар хийсэн улс орнууд 4 байгаа юм. Тэд нар бас манайтай адилхан шилжилт хийсэн улс орнууд. Ардчиллын уламжлалтай улс орнууд бол ийм сонирхлын зөрчлийн тусгайлсан хууль байхгүй. Энэ сонирхлын зөрчлийнх нь асуудлууд бүгд ёс зүйн дүрмээрээ шийдэгдэж байгаа юм. Бүгд ёс зүйн дүрмээрээ шийдэгдэж байгаа юм. Яагаад ийм тусгайлсан хууль. Энэ бол сүүлийн 10 жилийн ололт. Энийг ололт гэдгийг нь яагаад үзээд байна вэ гэхээр шинэ тулгар шилжилт хийж байгаа, шинээр ардчиллын бэхжүүлж байгаа улс орнуудад нөгөө улс төрийн соёл нь суугаагүй. Төрийн байгууллагын тодорхой чиг үүргүүд нь нөгөө уламжлал болж тогтож чадаагүй учраас ёс зүйгээр шийдэхэд үнэхээр учир дутагдалтай байна гэж үзээд тэгээд энийгээ тусгайлан ийм хууль байдлаар гаргаад байгаа юм билээ. 


Тэгээд үндсэндээ бол энийг гадны туслалцаа үзүүлдэг байгууллагууд бол тэр дундаа пост коммунист улс орнууд руу та нар ийм байдлаар асуудлаа шийдэхгүйгээр цаашаа явж чадахгүй нь гэдэг зөвлөмжийг маш их өгөөд байгаа юм. Тэгээд энэ байдлыг манайх ч гэсэн яг шилжилт хийсэн пост коммунист улс учраас авах нь зохимжтой юм байна гэж харж байгаа юм. 


Ж.Сүхбаатар: - Тэгээд энэ дээр нэмээд хэлэхэд, Д.Дондог даргын юм нь дээр нэмээд хэлэхэд энэ нэг ийм юм байгаад байгаа юм. Яг сая таны хэлж байгаа асуудал дээр аль улсууд гэж. Дэлхийн олон оронд яг энэ байгууллага ганц төрийн алба биш байгаа юм. Ерөөсөө хүн гэдэг амьтан бол өөрөө хувийн сонирхолтой амьтан. Тэгээд хувийн сонирхолтой амьтныг чинь хувийн сонирхлыг нь хүндэтгэж хүлээн зөвшөөрч явах гээд бас нэг яах аргагүй нэг хувийн сонирхолтой нь холбоогүй. Тэр баахан хувийн сонирхлыг нийлүүлээд нэг нийтлэг сонирхол гараад ирж байгаа юм. Тэгээд тэр нийтлэг сонирхлуудыг нь зангидсан юм жишээ нь хил хамгаалах асуудал бол, улсын хил хамгаалалтын дэглэм гэдэг бол нийтлэг ашиг сонирхол. Яагаад гэвэл тэр дотор амьдарч байгаа хүмүүсийн нийтлэг сонирхол тэнд зангигдаж байгаа юм. Хэв журам гэдэг юм. 


Тэгэхээр яг энэ юм нь дээр нийтийн сонирхол, хувийн сонирхол хоёрын хооронд зөрчилдөөн тодорхой хэмжээгээр гараад байдаг, илэрдэг. Тэрийг нь зохицуулах гэж оролдож байгаа юм нь. Жишээ нь, энэ нь бол компани дээр хүртэл илэрдэг. Байгууллага дээр хүртэл. Тэгэхээр байгууллага компани дээр дэлхийн энэ Америк ч бай, Европ ч бай олон оронд байгууллагын нөгөө соёл, зан үйл гээд ёс зүйн юм ярьж байна. Энэ болгон чинь явж явж хувь хувьсгалаа ялгадаг заагладаг болох тухай асуудал байгаад байгаа байхгүй юу. Тэгээд одооны манай энэ хуулиуд чинь ямар байдлаар хийгдчихээд байна вэ гэхээр ёс зүй ч бай, авлигын эсрэг хууль болохоор хуулийн хүрээнд байвал зөвшөөрнө гээд байгаа байхгүй юу. Гэтэл энэ бидний яриад байгаа юм чинь хуулийн хүрээнд биш хуулийн дагуу байхыг шаардаад байгаа юм. Ингээд яривал энэ бол өөрөө нэлээн тийм субъектив талтай ингээд баахан тайлбартай болчихно. Гишүүдээс өөр. 


Д.Дондог гишүүнээс өөр асуулт асуух гишүүд байна уу? Асуулт асуух гишүүд байхгүй байна. Саналаа хэлэх гишүүд байна уу? Д.Дондог дарга. 


Д.Дондог: - Энэ хуулийн ерөнхий ойлголтыг төрийн албаныхаа бүх бүтцийн хэмжээнд, тэгээд УИХ-ын гишүүддээ ойлголт өгсөн нэг арга хэмжээ явах шаардлагатай юм шиг байна. Яагаад гэвэл энэ чинь шинээр юм орж ирэх гэж байна шүү дээ. Шинээр юм орж ирэх гэж байна. Олон хуульд өөрчлөлт орох юм байна. Тодорхой хугацаа шаардаж байж хэрэгжих юм байна. Ийм учраас шинэчлэл явагдах учраас энийг бол нэгдсэн тийм ойлголтыг, одоо юу гэдэг юм энд хамаарагдах тийм бүтцийн хэмжээнд бас семинар зохион байгуулдаг юм уу, тийм ойлголт өгөх нь зайлшгүй явах юм шиг санагдаж байна, нэгдүгээрт. 


Хоёрдугаарт, цаашдаа бол энэ хууль ёс зүйн дүрэм болж хувирах юм байна тийм ээ. Ер нь одоо хөгжлийн тодорхой шатыг туулаад ирэхээр хэм хэмжээ болоод тогтоогдоод. Дүрэм ч юу юм бэ, хэм хэмжээ болоод тогтоогдоод явах юм байна гэсэн. Ингэж ойлгогдлоо. Тэр утгаар нь одоо ойлгоё гэж. 


Тэгээд өмнөх хуулиуд яах вэ, би түрүүн бас хэлсэн. Тэр төрийн албан хаагчдын хориглосон юм бол дэндүү хатуу байгаа учраас эргээд нөгөөдөх нь дахиж зөрчил болоод тэгээд тэр авлигал хээл хахуулийн юманд өртөх гарц болчихоод байгаа байхгүй юу. Би тэгж л ойлгож явдаг. Тэр утгаараа уг нь ингээд хэрэглээд явчихвал тодорхой юмыг нь зөвшөөрөөд, тодорхой юмыг нь хязгаарлаад. Тэгэхдээ төрийн албан хаагч бол зайлшгүй хязгаарт байх шаардлагатай. Зайлшгүй шаардлагатай. Зүгээр задгайдаа байж болохгүй алба шүү дээ. Яагаад вэ гэвэл нийтэд үйлчлэхээр одоо өөрийгөө сонголтоо хийгээд. Би энэ албанд зүтгэнэ. Олон түмний төлөө, бидний хэлдгээр одоо төрийн төлөө зүтгэнэ гээд ингээд гараад ирсэн хүн бол зайлшгүй хязгаарт байх хэрэгтэй. Тэр хязгаарлалтыг одоо хэлэлцүүлгийн явцад юу байх вэ гэдгийг тогтоогоод юуг нь тавьж өгөх вэ гэдгээ хуульчлаад явах юм байна гэж ойлголоо. Ингээд хэлэлцэх эсэхийг нь дэмжиж байна. 


Ж.Сүхбаатар: - Баярлалаа. Энэ ажлын хэсэг бас мэдээлэл хэлэхэд Ө.Энхтүвшин дарга энэ 12 сарын 06-ны өдөр яг энэ асуудлаар ажлын хэсэг байгуулсан юм билээ. Ажлын хэсгийн ахлагч С.Батболд, Д.Очирбат, Г.Баярсайхан, Д.Одхүү, Р.Раш гээд. Тэгэхдээ ажлын хэсэг хуралдаагүй байгаа юм байна. Ер нь бол хэлэлцэх эсэхийг шийдсэний дараа ажлын хэсэг хуралдаад, тэгээд саяны хэлдэг энэ олон асуудлууд бас ойлгомжгүй, тодорхойгүй ч гэдэг юм уу, асуудал тавигдсан энэ асуудлууд дээр ажлын хэсэг гараад ажиллах байх гэж бодож байгаа. 


Х.Тэмүүжин: - Ж.Сүхбаатар дарга аа, ажлын хэсгээ бас зүгээр ганц Төрийн байгуулалтын байнгын хороо гэж байгуулахаас гадна Хууль зүйн байнгын хороотойгоо хамт байгуулбал зүгээр юм болов уу гэж бодоод байгаа юм. Яагаад гэвэл энэ хуулийг дагаж гараад нөгөө сонирхлын мэдүүлэгтэй холбоотой журмуудыг чинь болохоор Хууль зүйн байнгын хорооноос боловсруулж гаргадаг юм билээ. Тэгэхээр ажлын хэсгийнхээ бүрэлдэхүүнд Хууль зүйн байнгын хорооноос бас хүмүүс оруулбал. 


Ж.Сүхбаатар: - Тэрийг одоо ингэж юу яая. Хэлэлцэх эсэхийг нь шийдсэний дараа Хууль зүйн байнгын хороотой ер нь хамтарч хэлэлцэх шаардлагатай болно. Тэгэхээр тэр үед нь ажлын хэсгийг хамтарсан байх уу, тусдаа байх уу гэдэг асуудлыг нь шийдчихье. Тэгэх үү. За одоо ингээд Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Авлигын эсрэг хуульд нэмэлт, өөрчлөлт оруулах тухай, Төрийн албаны хуульд өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүдийг хэлэлцэхийг дэмжье гэсэн томъёоллоор санал хураалт явуулъя. 


11-ээс 11. Хэлэлцье гэж дэмжлээ. 


Дээрх хуулийн төслийн талаар Төрийн байгуулалтын байнгын хорооноос гарах санал, дүгнэлтийг УИХ-ын нэгдсэн хуралдаанд Г.Баярсайхан гишүүнийг томилъё. Та чинь одоо Ёс зүйн дэд хорооны дарга байх аа. Ингээд хоёр дахь асуудлаа хэлэлцэж дууслаа. 

Гурав. Төрийн дээд цол, одон, медалийн тухай, 

Захиргааны хариуцлагын тухай хуульд нэмэлт оруулах тухай, 

Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт 

батлах тухай Улсын Их Хурлын тогтоолын төсөл
(Улсын Их Хурлын гишүүн Ш.Сайхансамбуу нарын гишүүдээс өргөн мэдүүлсэн)

(хэлэлцэх эсэх)


Нэг асуудал бий. Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай Улсын Их Хурлын тогтоолын төсөл. УИХ-ын гишүүн Ш.Сайхансамбуу нарын гишүүдээс өргөн мэдүүлснийг хэлэлцэх эсэхийг яръя. 


Байнгын хорооны ер нь бол 12 дугаар сарын 01-ний өдөр хэлэлцэж хойшлуулсан. Энэ асуудлаар Төрийн байгуулалтын байнгын хорооны 2010 оны 10 дугаар сарын 08-нд 08 дугаар тогтоолоор төслийг хэлэлцүүлэх ажлын хэсгийг байгуулж ажиллуулсан. Ажлын хэсгийн ахлагчаар Ж.Батсуурь гишүүн ажилласан. Ажлын хэсэг хоёр удаа хуралдаж зөвлөмж гарсан. Ингээд ийм байдалтай байсан. 


Даргын дэргэдэх зөвлөл дээр юу болсон бэ гэхээр ер нь Төрийн байгуулалтын байнгын хороонд хүлээгдэж байгаа энэ асуудлуудаар нэг мөр асуудлуудыгаа дэмждэгийг нь дэмжээд, дэмжихгүй бол буцаадгийг нь буцаагаад ингээд цэгцлэх үүднээс асуудал яригдсан байгаа. 


Мөн ер нь Ерөнхийлөгчийн Тамгын газрын даргын зүгээс ч гэсэн энэ асуудлаар Ерөнхийлөгч удахгүй бас хуулийн төсөл өргөн барих гэж байгаа учраас энэ асуудлыг бас шийдвэрлэхийг хойшлуулж өгөөч гэдэг энэ асуудлууд явагдаж байгаа юм билээ. Ямар ч байсан хэлэлцэх хэргийн төлөвлөгөөнд энэ асуудал орсон болохыг гишүүддээ бас товч илтгэе гэж бодож байна. 


Д.Лүндээжанцан дарга. 


Д.Лүндээжанцан: - Манай бүлэг хуралдаад Ш.Сайхансамбуу нарын одоо гурван санаачлагч нь энд орж ирсэн шиг байна. Тийм үү. З.Алтай гишүүн, С.Бямбацогт гишүүн. Биш үү. Аа за. Ц.Даваасүрэн гишүүн нарын санаачилсан төрийн дээд шагналын тухай хуулийг бүлэг хэлэлцээд хойшлуулах санал гаргасан юм. Энийг Төрийн байгуулалтын хороогоор хэлэлцэх үед бид хойшлуулах саналаа тавиад хойшлуулсан. Энэ байр суурь хэвээрээ байна. 


Хэрвээ хэлэлцэх асуудалдаа хүрвэл дэмжих үү, эс дэмжих үү гэдэг асуудлыг дахиж ярих шаардлагатай байгаа учраас энэ асуудлаар бас хойшлуулж өгөхийг хүсэж байна. Байр суурь хэвээрээ байна. Яагаад гэхээр гишүүдийн зүгээс энэ асуудлыг байр сууриа илэрхийлэх боломж өнөөдрийн хувьд муу байна. 


Ж.Сүхбаатар: - Ардчилсан намын хувьд янз бүрийн санал байгаагүй юу. Тийм үү. За за тэгвэл тэгээд өмнөх байр суурь хэвээрээ байгаа бол энэ удаа бас хэлэлцэх эсэхийг нь хойшлуулах нь зүйтэй гэж үзэх үү. Тийм ээ. За тэгвэл хойшлуулъя. 


Энэ асуудал хойшлогдсон тул дараагийн асуудал руу оръё. 

Дөрөв. Үндсэн хуулийн цэцийн гишүүнд нэр дэвшүүлэх тухай асуудал


Үндсэн хуулийн цэцийн гишүүнд нэр дэвшүүлэх тухай асуудал байгаа. Энэ асуудлаар Ч.Сайханбилэг дарга. 


Ч.Сайханбилэг: - Өчигдөр энэ асуудлыг бас манай намын бүлэг хуралдаанаараа авч хэлэлцээд үндсэндээ мэдээлэл хийсэн дээ. Яагаад гэхээр зэрэг он гараад цэцийн 4 гишүүний бүрэн эрхийн хугацаа дуусаж байгаа. Тэгээд тийм учраас энэ бүрэн эрхийн хугацаа дуусаж байгаа гишүүдийг нийлүүлээд нэг мөр хэлэлцэх нь зүйтэй гэсэн энэ нэгдсэн байр суурь дээр хүрсэн юм. Тийм учраас энэ асуудлыг түр хойшлуулж өгөөчээ гэсэн ийм хүсэлтийг Байнгын хороонд гаргаж байгаа юм. 


Д.Лүндээжанцан: - Миний хувьд ийм байгаа шүү дээ. Энэ Төрийн байгуулалтын хороо 2 хүн оруулах ёстой. Хууль зүйн хороо руугаа Их Хурлын дарга. Нэгийг нь тавьсан. Тэгээд энэ 40 гаруй хоног өнгөрөөд. Тэгээд одоо дараагийнх нь хүн орж ирээд. Энэ хоёр бол, дараагийнх нь бол Дээд шүүх, Ерөнхийлөгчийн зүгээс орж ирэх хүмүүсийн бүрэн эрхийн хугацаа нь дуусаагүй. Одоо ажиллаж байна. Тэгээд 1 сард дуусах л байлгүй. Тэр үедээ орж ирэх байх. Энэ хоёр чинь хоёр ялгаатай ойлголт юм. Ялгаатай юмыг заавал одоо тэрэнтэй хамтруулна гээд ингээд байх чинь одоо их зовлонтой байна шүү дээ. Үгүй яах вэ тэгээд түрүүнд бол одоо бид ингээд цэцээ бол бүрэлдэхүүнтэй болгох гээд ингээд хүнээ томилоод томилоод л явуулчихсан. Энэ дээр өөр юм байхгүй. Дарга цэргийн асуудал бол жичдээ байх гэж бодож байна. Тэдний дотоод асуудал. Мэдээж хэрэг. Бид Их Хурал бол тэнд оролцохгүй. 


Тийм учраас энэ асуудлыг шинэ жилийн өмнө шийдээд нэг тийш нь болгоод шийдээд өгвөл одоо зүгээр юм биш үү. Яагаад гэхээр Үндсэн хуулийн цэц одоо энэ чинь бид одоо бүрэн бүрэлдэхүүнтэй болгож ажиллуулах нь Их Хурлын үүрэг учраас өмнө нь одоо 2 хүний асуудал орж ирээд нэгийг нь томилчихоод нэгийг нь орон гарсан байсан. Энэ хоёр хоёр өөр субъектээс орж ирэх, хоёр гурван субъектээс орж ирэх өөр өөрийн онцлогтой, цаг хугацаа нь зөрүүтэй ийм асуудлыг нэг тогоон дотор бүгдийг нь авч үзнэ гэдэг бол их зохимж муутай байна. Ийм учраас Ардчилсан намын бүлэг энэ байр сууриа эргэж харахыг би албан ёсоор хүсэж байна. 


Ч.Сайханбилэг: - Эргэж харахын тулд бүлэг дахиад хуралдах хэрэгтэй болно. Тийм учраас хойшлуулж өгөөчээ. 


Ж.Сүхбаатар: - Ө.Энхтүвшин дарга. 


Ө.Энхтүвшин: - Энэний түрүүн хэлэлцсэн шүү дээ. Энэ долоо хоногт хэлэлцье гэсэн. Энэ чинь сая Д.Лүндээжанцан даргын хэлдгээр гурван өөр субъектын юм шүү дээ. Хооронд нь нийлүүлэх ямар ч шаардлага байхгүй. Угаасаа боломжгүй. Ерөнхийлөгчийнхтэй ч байдаг юм уу, Дээд шүүхийнхтэй нийлүүлнэ гэх юм бол ерөөсөө байхгүй. Их Хурал өөрөө энэ асуудлаа шийдэх ёстой. Нэгдүгээрт. 


Хоёрдугаарт, энэ чинь өөрөө тасралтгүй, төрийн ажил чинь тасралтгүй явж байх ёстой. Энэ чинь нөгөө өмнөх гишүүн чинь аль хэдийн өөр ажилд очоод томилогдчихсон. Тэгээд энэ чинь ингээд тасарчихаад явж байна шүү дээ. Их Хурлын гишүүн бол яах вэ дараагийн гишүүн тангарагаа өргөтөл бүрэн эрх нь хэрэгжээд явж байдаг. Тэгэхээр энэ бол ерөөсөө даруйхан хэлэлцэхгүй бол болохгүй л юм байгаа юм даа. Завсарлага бол яах вэ авахыг бид мэдэлгүй яах вэ. Гэхдээ энэ юм нь дээр бол болохгүй. Энэ чинь төрийн ажил тасалдаад, тасраад байна шүү дээ. 


Ж.Сүхбаатар: - За тэгээд Ардчилсан намын бүлгийн юун дээр. Сая гишүүд хэлж байна л даа. Яг Их Хурлаас нэр дэвшүүлэх, томилогдох энэ цэцийн гишүүний бүрэн эрхийн хугацаа дуусгавар болчихоод бас тодорхой хугацаа өнгөрч байна. Тэгээд энэ асуудал бол өөрөө бас ингээд гацаанд орчихоод байгаа асуудал. Та бол хойшлуулъя гэсэн ийм санал гаргаад байна. Байнгын хорооны гишүүд энийг чинь дэмжихгүй шүү дээ. Түрүүчийн Байнгын хороон дээр бас хойшлогдсон. Одоо хоёр дахь удаагаа хойшлох уу гэдэг асуудал байгаад байгаа юм. 


Ч.Сайханбилэг: - Бүлэг одоо өнөөдрийн хуралдааны нэг нэг асуудлаас ээлжлээд хойшлуулах хүсэлт тавилаа. Тэгээд хойноос урдаас гаргаж байгаа юм шиг. Нэг хүсэлтийг нь болохоор огт хэлэлцэхгүй, нөгөө хүсэлтийг нь болохоор зөвшөөрөхгүй байна гээд байдаг. Би бас ойлгохгүй байгаа юм. Зүгээр яривал зөндөө л үндэслэл байгаа шүү дээ. Яагаад гэхээр зэрэг ерөөсөө хоёрхон долоо хоногийн дараа энэ цэцийн бүрэлдэхүүний 50 хувиас дээшхи нь өөрчлөгдөх гэж байна. Тийм учраас энэ 50 хувийгаа нэг мөр шийдье. Ер нь тэгж байж энэ цэц шинээр бүрэлдээд, шинээр бүрэлдсэнийхээ дагуу дотоод нөгөө хуулийнхаа дагуу өөрсдийнхөө дарга цэргээ сонгодог тэрийг нь хийх хэвийн бололцоогоор хангаж өгье гэж байгаа юм. 


Гурван өөр субъектээс нэр дэвшдэг гэдгийг ойлгож байгаа. Гэхдээ ерөнхийдөө нийлээд 9 хүн өөрөө цэц болдог гэдгээ бид өөрсдөө сайн ойлгож байгаа шүү дээ. Тэгээд ингээд тэгэхгүй бол хоёрхон долоо хоногийн наана цаана асуудлаас болоод бас цэцийн хэвийн үйл ажиллагааг хангах энэ байдлыг нь гаргаж өгье гэж байгаа юм. Өөр ямар ч асуудал байхгүй гэж ингэж бүлэг үзсэн юм.


Бид дахиад, Байнгын хороон дарга аа, хуралдааныг энэ асуудлыг хэлэлцэхийг хойшлуулж өгөөчээ гэдэг хүсэлтийг дахиад гаргаж байна. 


Ж.Сүхбаатар: - Та санал гаргахаар саналыг Байнгын хорооны гишүүдээр хэлэлцүүлж таарч байгаа байхгүй юу. Байнгын хорооны гишүүдээс хоёр нь жишээ нь хэлж байна шүү дээ. Энэ асуудлаар одоо ийм байр суурьтай байна гээд. 


Ч.Сайханбилэг: - Сая одоо З.Алтай гишүүн, хууль санаачилсан гишүүд шагналын асуудлыг хэлэлцүүлэх хүсэл байсан шүү дээ. Зарим гишүүдийг нь болохоор ингээд. 


Ж.Сүхбаатар: - Гишүүд энэ дээр саналаа хураачихъя. Хойшлуулахыг дэмжиж байна уу, дэмжихгүй байна уу гэж. Та санал гаргасан учраас. 


Ч.Сайханбилэг: - Заавал ингэж та бүлэг завсарлага ингэж. Дөнгөж. Байнгын хорооны дарга өөрийнхөө хамгийн анхны хуралдааныг заавал ингэж асуудал хурцдуулах хэрэг ямар хэрэг байгаа юм бэ. 


Ж.Сүхбаатар: - Би хурцатгаж байгаа юм биш л дээ. 


Ч.Сайханбилэг: - Бүлэг хүсэлт тавилаа. Та нэг бүлгийн саналыг хүндэтгэж... Би сая жишээлбэл зөвшөөрөхгүй байна гэж худлаа бас баахан юм яриад л. Би завсарлага авахуулах шаардлага байхгүй гэж бодоод хүндэтгэлтэй л хандаж байна шүү дээ. Бие биенийгээ хүндэтгээд хандъя л даа. Заавал та ингэж шахаж санал хураалгаж, ингэж шахах ямар хэрэг байгаа юм бэ. 


Д.Лүндээжанцан: - Хоёр хүн оруулж ирээд, тэгээд байна шүү дээ нэгийг нь батлаад, хүчин чармайлт тавиад....


Ч.Сайханбилэг: - Нэг нь урдаас уначихсан, нэг нь хойноос уначихсан юм шиг алагчилж харахаа болих хэрэгтэй шүү дээ. 


Ж.Сүхбаатар: - Ямар нэгэн шалтгаанаар яаж байгаа биш хуулийн дагуу яаж байгаа нь та санал гаргалаа. Байнгын хорооны гишүүд хүлээж авч байна уу, үгүй юу гэдгийг чинь тодорхойлох хэрэгтэй болчихоод байна шүү дээ. 


Ч.Сайханбилэг: - Боль доо. Ж.Сүхбаатар дарга аа, түрүүн та ерөөсөө Д.Лүндээжанцан даргыг бас яг хойшлуулъя гээд санал гаргахад ийм мундаг ухаантай юмнууд ерөөсөө яриагүй шүү дээ. Яахаараа нэг нь болохоороо яагаад. Хойно урдаас гарсан юм шиг ялгаатай хандахаа боль гэж хэлж байна шүү дээ. 


Д.Лүндээжанцан: - Очирбат гуай, бид байна шүү дээ бүр хоёр гурав яриад хуулийн лавлагааг нь мань гаргаад ингээд батлаад, дараагийнх нь болохоор ингээд хачин суучихдаг муухай байхгүй юу. 


Ж.Сүхбаатар: -  Одоо ингээд хойшлуулъя даа. За энэ асуудлыг хойшлууллаа. 


Хуралдаан 11 цаг 20 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ

